
DIE TEKEN

 …die Woord wees. Onthou môremiddag, [Leë kol 
op band—Red.] Dit reg. Maar julle weet waar ek bedoel, dis 
omtrent vyftig myl met die pad op.
2 In die Boek van Eksodus, lees ons, vanaand, van die—die 
twaalfde hoofstuk van Eksodus, en die 12de vers en die 13de 
vers. Ek dink dit sal goed wees as ons staan terwyl ons die 
Woord lees, uit respek vir God. Eksodus 12:12.

Want Ek sal in hierdie nag deur Egipteland trek en 
al die eersgeborenes in Egipteland tref, van mense 
sowel as van diere. En Ek sal strafgerigte oefen aan al 
die gode van Egipte, Ek, die HERE.

Maar die bloed sal vir julle ’n teken wees aan die 
huis waarin julle is: as Ek die bloed sien, sal Ek by 
julle verbygaan. En daar sal geen verderflike plaag 
onder julle wees wanneer Ek Egipteland tref nie.

3 Laat ons ons hoofde buig.
4 Vader God, ons bid, vanaand, dat ons onsself sal ondersoek 
en kyk of die Bloed voldoende is, en binne sig. Waar ons oor U 
Woord praat, mag die Heilige Gees ons lei, in Jesus se Naam. 
Amen.
 Julle kan maar sit.
5 Ons Skriflesing, vanaand, neem ons terug na Eksodus. 
Eksodus is “uitgaan.” En, dit, ons is almal bekend met die—die 
tyd, en vir die konteks. Ek gaan die onderwerp neem van: Die 
Teken. ’n Teken, wat is ’n teken? ’n Teken is ’n bewys van ’n…
dat ’n prys betaal is.
6 Soos ’n spoorwegmaatskappy, of ’n buskaartjie. As hulle ’n 
busroete bedryf, gaan jy in, baie van die stede het dit nog. Jy kan, 
of ’n kaartjie is ’n teken. As jy na ’n spoorwegmaatskappy gaan, 
en, of ’n lugdiensmaatskappy, en ’n kaartjie koop, is dit nie die 
geld wat jy ingee wanneer jy gaan nie, dis die teken, jou kaartjie, 
of jou tekentjie wat jy het. Toon dat jy ’n vereiste prys gekoop 
het. Hulle vereis ’n sekere prys, en hierdie prys was betaal.
7 En die onderwerp waaroor ons praat, vanaand, God se 
vereiste vir Israel, vereiste van Jehova, was die bloed van ’n 
lam. Dit was Sy vereiste, en dit moes tot teken wees. Die teken 
het getoon dat die vereiste nagekom is, dat wat God vereis het, 
nagekom is.
8 Wat die spoorweg vereis, die teken wys dat dit nagekom is. 
Jou reisgeld is betaal. Jy’s gereed om op te klim op die trein, 
vliegtuig, bus, wat dit ook al is, maar jy moet die teken hê. Jy 

kan nie sonder die teken gaan nie. Baie van die maatskappye 
sal nie jou kontant ontvang, wanneer jy na die vliegtuig toe 
uitgaan, daarheen loop, en sê: “Ek wil my kaartjie betaal,” nie. 
Jy gaan eers jou kaartjie haal. Jy moet die kaartjie hê, en net 
die teken is wat jy moet hou. Die geld, self, sal nie werk nie. Jy 
moet die teken hê.
9 Die lewe het uitgegaan uit die offerhande, en nou was die 
bloed die teken. Sy opdragte is uitgevoer.
10 Dis wat dit was in Egipte, daardie verskriklike nag, net 
voor die dood getref het, die laaste plaag. God het Sy groot 
tekens en wonders in Egipte getoon, Sy lankmoedigheid en 
goedheid, aan Farao en al sy mense. Hy het baie groot tekens 
deur die land gestuur. Hy het hulle ’n profeet gestuur, hulle 
tekens en wonders gewys, die Vuurkolom, en alles wat Hy 
gedoen het. En, ten spyte van alles wat Hy gedoen het, wou 
hulle hulle nie bekeer nie. Hulle wou nie na God toe kom 
nie. Hulle het al Sy tekens geïgnoreer. Hulle het Sy profeet 
geïgnoreer. Hulle het die boodskap geïgnoreer. Hulle wou hulle 
eie manier hê. Toe het God moeg geraak vir hulle, toe het Hy 
gesê: “Ek gaan ’n skeiding maak tussen hulle wat glo en hulle 
wat nie glo nie.”
11 Ek dink ons lewe nou in daardie tyd, waar God ’n keuse 
maak. Die mense sal glo of hulle sal nie glo nie.
12 En God het ’n teken vereis, en hierdie teken was ’n 
onskuldige lam wat Hy in die dood se plek gestel het, in die 
tuin van Eden. En nou, wanneer die lam doodgemaak is, moes 
die bloed geplaas word aan die deurkosyn en op die latei, en 
dit was om te wys dat die vereiste nagekom is.
13 O, ek dink dis ’n groot les vir ons as ons daarna kyk. Kyk 
na die glo, aanbidding, soos hy geïdentifiseer is deur die teken 
van die bloed. Hy moes, die gelowige moes die lam kry, die lam 
slag, ’n lam per huis, die bloed vat met hissop, wat net ’n bossie is 
wat daar in die land groei. En hulle, gewone onkruid, sou ons dit 
noem, en moes die bloed aanwend. Dit wys, deur die aanwending 
van die bloed, met hierdie hissop, hissop verteenwoordig geloof. 
Baiekeer dink mense hulle moet een of ander bonatuurlike geloof 
hê, om ’n gelowige te wees. Dit is nie. Die hissop getuig daarvan, 
net gewone onkruid wat jy enige plek kon kry, dit optel, dit doop 
in die bloed, en die bloed aanwend.
14 Die Bloed word, vanaand, aangewend deur eenvoudige 
geloof. Net maar niks bonatuurliks nie; dis reg rondom jou, 
oral. Net eenvoudig, soos ’n kind, uitreik en ’n houvas daarop 
kry, en die Bloed aanwend. Die hissop is net ’n eenvoudige 
kinderlike geloof, vir die gelowige. Dit is nie buite jou bereik 
nie. Jy hoef nie baie ver te reik om dit te kry nie.
15 Hierdie hissop wat in daardie land groei, dit groei uit die 
krake van die mure, ’n klein soort van ’n diamantvormige 

blaartjie. Jy kan dit optel, enige plek. Net soos—soos gras of 
onkruid in—die—in die land nou hier sou wees; tel dit net op, 
wend dit aan, sit dit aan die deur.

16 Dis hoe geloof aangewend moet word; neem geloof, liewer, 
en wend die Bloed van Jesus Christus aan, deur geloof, aan die 
hart se deur.

17 Dit sou skei en ’n verskil maak tussen diegene wat uit 
Egipte sou gaan, en diegene wat in Egipte sou bly, en saam met 
Egipte omkom. Dit het die verskil gemaak.

18 Vreemd, hoe God altyd werk deur tekens, seine, 
aanduidings ensovoorts. Hy het dit nog altyd gedoen. Dis Sy 
manier van enigiets doen. Hy doen dit nooit daarbuite nie. God 
tree nooit op totdat Hy dit op daardie manier doen nie.

19 Die manier waarop God begin, dis die manier waarop 
God klaarmaak. Hy is oneindig, almagtig, alomteenwoordig, 
alwetend. Hy het niemand se hulp nodig nie. Hy het nie 
ons interpretasie nodig nie, soos ek gisteraand gesê het. Hy 
het ons nie nodig om die Woord te interpreteer en te sê wat 
Dit beteken nie. Hy spreek wat Dit sê Dit sal doen, dis die 
interpretasie. Niemand hoef Dit te interpreteer nie. Wanneer 
God sê: “Laat daar wees,” en dit is, is dit Sy interpretasie 
Daarvan.

20 Ons kan sê: “Die dae van wonderwerke is verby. Daar is 
nie so-iets soos die doop van die Heilige Gees nie.” Die man 
wat Dit glo, God spreek tot hom, en dis die interpretasie. Hulle 
het Dit! Dis, hulle weet hulle het Dit, want God gee Sy Eie 
interpretasie aan Sy Woord.

21 Dis wat Hy daardie nag vereis het, om die gelowiges 
van die ongelowiges te skei. Die gelowige, aanbidder, is 
geïdentifiseer met sy offerhande. Hy moet die bloed aanwend. 
Dit was nie “vat die lam, maak dood, sit die bloed daar êrens, 
of hou dit in ’n houer, of neem dit daar na die bure toe,” nie. 
Hy moes die bloed aanwend!

22 Dis hoe dit is, vanaand. Ons sou kon kom en simpatiseer 
met alles wat God doen, dit is nie wat Hy vereis nie. Jy moet 
dit aanwend. Dis nie voldoende totdat jy dit aanwend nie. Die 
Bloed moet aangewend word, dit toon dat jy geïdentifiseer 
is. Die aanbidder het sy hand op die lam gelê en dit dan 
doodgemaak, identifiseer homself met die offerhande.

23 Dieselfde ding doen ons vanaand, is ons hand lê op ons 
Offerhande, en onsself met Hom identifiseer. En Hy is die 
Woord. Ons moet geïdentifiseer word slegs deur Christus, is 
wanneer ons geïdentifiseer word deur die Woord, omdat Hy 
die Woord is, nog altyd was. “In die begin was die Woord, die 

Woord was by God, en die Woord was God. En die Woord het 
vlees geword en onder ons gewoon. Dieselfde gister, vandag, en 
vir altyd!”
24 Soveel Woord is toebedeel aan elke geslag. God stuur 
iemand daarin en identifiseer daardie Woord, deur Sy 
interpretasie van Homself.
25 Geloofsbelydenisse en dinge het nog altyd die kerk in so 
’n warboel gehad, almal het gesê: “Wel, dit is die weg, en dit 
is die weg, en dit is wat jy moet doen.” Maar God kom in, 
en tree op die toneel en laat wat Hy gesê het vervul word, 
dis die interpretasie. Het niemand nodig om dit te sê nie; 
nie ’n sondige mens, of organisasies, of enige yslike groot 
denominasie, of enigiets anders, om die Woord te interpreteer 
nie; een of ander biskop, aartsbiskop, pous, of iets nie. Dis nie 
dit nie. God doen Sy Eie interpretering. As Hy dit belowe het, 
doen Hy dit.
26 Soos ek gesê het, baiekeer. Toe Hy gesê het: “Laat daar 
lig wees,” en daar lig was, is dit die interpretasie. Dit het niks 
meer nodig, enigiets anders om dit te probeer interpreteer nie. 
God interpreteer, Ditself.
27 Hierdie bloed wat aangewend word, en geïdentifiseerde 
aanbidder het homself geïdentifiseer met die bloed, deur dit aan 
te wend in sy eie huis, bokant die deur, waar hy nie kon uitgaan 
of inkom sonder om deur die bloed herken te word nie. ’n Baie 
perfekte tipe, van vandag, van die Bloed van Jesus Christus. 
Dan, was die bloed ’n teken van identifikasie. Christus is die 
teken van die identifikasie van ’n gelowige vandag.
28 Dierlike lewe. Daardie dae, waarom hulle die chemiese 
bloed moes aanwend, dit op hissop moes neem, dit aan die 
deurkosyn en die latei moes sit, is omdat die dier…Die 
aanbidder wat sy hande gelê het en homself geïdentifiseer het 
met die dier, die lewe wat in die dier was, kon nie terugkeer 
op die aanbidder nie, omdat die dier nie ’n siel het nie. Hy 
verbeter homself glad nie.
29 Ons vind uit, vandag, dat ons mense, hoewel gevalle, in 
hierdie gevalle staat, bou ons ons huise beter, ons het gebou, 
bou ’n beter kar. Ons vat wat God geskep het, verdraai dit, 
en omvorm dit tot iets om onsself te help. Dit wys dat ons 
seuns van God is, in ons gevalle toestand, tog het ons ’n siel. 
Ons kan nie skep, soos God het nie. Maar ons kan vat wat 
Hy geskape het, en ’n soortgelyke skepping maak van wat Hy 
alreeds geskep het.
30 ’n Dier doen dit nie. Die hond leef steeds op dieselfde 
manier wat hy geleef het. Die voël bou steeds ’n nes. En die 
vis het sy broeiplekke. Daar is geen verskil daar nie, omdat 
(waarom?) hulle het nie…het nie ’n siel nie. Maar, bewys 
dat die mens na die beeld van sy skepper is. Daarom, dat toe 

daardie dier gesterf het en die bloed gebreek is, die sel gebreek 
is, die lewe is in die bloedsel. En toe die bloedsel gebreek is, 
die bloed opgebreek is, moes die aanbidder die chemie van die 
bloed vat en dit sit aan die deur, sodat dit gesien kon word met 
die letterlike oog. Want, die lewe wat in die dier was, kon nie 
terugkom op die mens nie, het nie ’n siel nie, daarom wou dit 
nie meng met die siel van ’n mens nie. ’n Dier se lewe sal nie 
terugkom op die menslike wese nie.
31 Nou, ons Offerhande vandag, nie net ’n gewone menslike 
wese nie, maar dit was God Self wat in die vlees hier op die 
aarde geïdentifiseer is. Toe daardie Bloedsel gebreek is, het 
nie alleen die siel van ’n Mens, of ’n gees van ’n Mens nie; 
maar God Self, Wat in daardie Mens geïdentifiseer was, keer 
terug op die gelowige, in die doop van die Heilige Gees. Dis 
die Teken wat God vandag vereis. Die Teken van vandag, wat 
ons moet hê, moet die Heilige Gees wees. Dis God se vereiste 
Teken. Ons sal dit vir julle bewys deur die Skrifte.
32 Sonder die Heilige Gees vertoon jy nie die Teken nie. 
Dis die Teken, wys dat die…dat jy jou met die Offerhande 
geïdentifiseer het, en God jou die Teken teruggestuur het, om 
te wys dat jy aanvaar is. Totdat dit gedoen is, maak nie saak 
hoe goed jy is, hoeveel jy weet, hoe ’n kollege professor, ’n 
goeie persoon, prediker, wat dit ook mag wees nie. Jy word 
absoluut nie herken totdat jy die Teken kan vertoon nie.
33 Israel, in daardie eksodus, soos hulle daardie slag uitgekom 
het, moes hulle die teken gehad het, om te bewys hulle was 
geïdentifiseer met hulle offerhande.
34 En, vanaand, vereis God die doop van die Heilige Gees, as 
’n bewys dat ons geïdentifiseer is in die opstanding van Jesus 
Christus. Daar is niks minder as dit nie. Die Bybel leer dit, 
duidelik, en ons moet dit glo. Dis God se Woord. God vereis 
dit. Ons het weer ’n eksodus. Ons weet dit almal. Israel was op 
mars na die beloofde land, so sal die Bruid na haar Huis toe 
gaan, binnekort.
35 Nou, ons vind uit, die bloed was ’n teken, ’n—en is 
geïdentifiseer. Almal is geïdentifiseer deur die bloed.
36 Die Heilige Gees is ons Teken, vandag, om aan 
geïdentifiseer te word, met Jesus Christus, in Sy opstanding. 
Die Bloed word deur geloof aangewend.
37 Die chemie van die Bloed kon nie elke hart besprinkel nie, 
ons weet dit, want dit is op Gólgota vergiet. Dit het die grond 
gebad. Maar daaruit, toe daardie Bloedsel gebreek is, het dit 
God vrygelaat, deur die heiligmakende krag wat die Bloed 
gehad het, om terug te keer na gelowiges.
38 God, in die begin, was God, die Vader, Wat bo alles geleef 
het.

39 Net soos die—die Vuurkolom wat die kinders van Israel 
deur die wildernis gelei het, Hy het neergedaal op die berg. As 
enigeen die berg aangeraak het, omdat, moet hy doodgemaak 
word. God is heilig, en Hy kan sonde op geen manier uithou 
nie. En die mens wat daardie berg aangeraak het, het gesterf, 
selfs ’n dier moes deurboor word. Wanneer God neergedaal het, 
was Hy heilig.
40 Toe het God, neerbuigend, neergedaal en is in die vorm van 
’n Mens gemaak, dat ons “Hom kon hanteer, Hom aanraak,” 
het die Bybel gesê. In daardie kleine Bloedselletjie!
41 Baie Jode wil sê Hy was ’n Jood. Baie van ons wil sê Hy 
was ’n Jood. Hy was nóg Jood nóg Heiden. Hy was God. Hy 
was die skeppende Wese, deur die hand van God almagtig. Hy 
het die tabernakel geskep waarin Hy gelewe het, wat ons ken 
as die Seun van God. Dis reg. Die godheid, opperste godheid 
van Jesus Christus, omdat God in Hom gewoon het.
42 Petrus het gesê: “Julle manne van Israel; Jesus van 
Násaret, ’n Man bekend gemaak deur God, deur tekens en 
wonders, julle het met bose hande gevat en Hom gekruisig. Ons 
was getuies van Sy opstanding,” toe die Heilige Gees op hulle 
uitgestort is.
43 Nou vind ons uit, dat in hierdie groot ding, dat, waar God 
Hom met Israel geïdentifiseer het daar, en daardie identifikasie 
vereis het.
44 Nou vind ons hier uit, die Jode sou kon sê, hulle kon 
dalk sê: “Wel, nou, wag ’n minuut. Ek is ’n…ek is ’n Jood. 
Ek’s—ek’s in die verbond van Abraham. Ek’s besny.” Die 
verbond het, was nietig, as die teken nie vertoon is nie. Dink 
daaraan! Ek praat van ’n Teken van hierdie dag. As daardie 
bloed nie vertoon is nie, daardie teken, ek gee nie om hoe seer 
jy kon aantoon jy was ’n Jood, hoeveel jy gesê het jy het geglo 
nie. Jy kon rabbi, priester, of enigiets gewees het, maar daardie 
teken moes aangewend word. Geen in of uit, ja of nee nie; eers 
as Hy die bloed gesien het, sou Hy verbygaan.
45 Party kêrels kon dalk sê: “Kom hier eenkant. Ek kan bewys 
ek is op agt dae besny. Die priester het rekord daarvan. My 
naam is daar op die boek.” Dit het nie een ding daarmee te 
doen gehad nie. Die—die teken was die…As die teken nie 
aangewend is nie, was die verbond nietig. Dit het geen effek 
gehad nie.
46 Ons moet onthou dit wat God sê. Hy trek nooit terug nie, 
maar Hy voeg by. “Hulle van die ou tyd, julle hoor hulle sê: ‘Jy 
mag nie egbreek nie,’ maar Ek sê vir julle, dat wie ook al na 
’n vrou kyk om haar te begeer, het alreeds met haar egbreuk 
gepleeg.” Hy trek nooit terug nie; Hy voeg by. Hy vergroot. Dis 
wat Hy doen. Al Sy werke, Hy vergroot hulle voortdurend.

47 Dis waar ons van een kerkeeu, van Luther, inloop in 
Wesley, in Pinkster en voort soos ons gaan. Soos ons voortgaan 
na bo, vergroot God voortdurend dieselfde Woord, laat dit 
net so voortgaan, totdat die kerk uiteindelik tot die beeld van 
Jesus Christus kom, wat Sy Bruid sal wees wat Hy Huis toe 
sal neem, reg, die ding waarna ons vandag uitsien. Sekerlik, 
ons besef dat die kerk deur die verdrukking sal gaan, maar 
die Bruid sal nie. Sy sal uit die kerk uitgeneem word, net 
soos—soos Israel uit Egipte geneem is. Ons vind nou uit dat 
die Heilige Gees nou die Een is wat ons met Jesus Christus 
identifiseer.
48 Die Jode kon sê: “Ja, ons is Verbondsjode.” Maar as hulle 
nie die teken gehad het nie, het die verbond geen effek gehad 
nie.
49 Dieselfde ding nou. Maak nie saak hoe goed ons is, maak 
nie saak…Jy sê dalk: “Wel, ek’s…Ek het dit gedoen, en ek 
het al hierdie dinge gedoen. En ek het my tiendes betaal. Ek 
het aan die kerk behoort, en ek doen al hierdie.” God vereis die 
Teken, wys dat jy geïdentifiseer is met jou Offerhande, die Een 
wat jy sê jy het, die Een wat jy glo dat jy het.
50 Petrus het gesê: “Bekeer julle, elkeen van julle, en word 
gedoop in die Naam van Jesus Christus vir die vergewing van 
sondes, en julle sal die gawe van die Heilige Gees ontvang. 
Want die belofte is vir julle en vir julle kinders, en vir hulle 
wat daar ver is, selfs soveel as wat die Here ons God sal roep.”
51 Wie is daardie sondige mens wat Dit sal verander, en sê: 
“Die dae van wonderwerke is verby”? Wie sal dit doen, en sê 
dat God se Woord verkeerd was?
52 Toe Hy gesê het: “Wie ook al die Naam van die Here 
aanroep! Want die belofte is vir julle, en vir julle kinders, en 
vir hulle wat daar ver is, selfs soveel as wat die Here ons God 
sal roep.” Hy sal die Teken op hulle stempel.
53 Dit maak die verskil tussen die gelowige en die ongelowige. 
Daar was diegene verseël deur die Koninkryk van God, en 
hulle gemerk deur die merk van die dier, en diegene wat 
gemerk is met die merk van die dier, kon nie die Seël van God 
neem nie. Dieselfde ding kom vandag in, en ons sien dit reg 
voor ons eie oë.
54 Maak nie saak hoe goed jy is, hoeveel jy sê jy’s ’n gelowige 
nie, God het die Teken vereis. Hy het dit in Egipte vereis. Hy 
vereis dit vanaand. Hy vereis dit vanaand. Steeds, word die 
Teken net soveel vereis in hierdie eeu as wat dit in daardie eeu 
was. Ek gee nie om of jy ’n Bybelstudent was, hoe goed jy die 
Skrifte kan verduidelik nie; Satan kan dieselfde ding doen. 
Maar, onthou, dit het niks daarmee te doen nie. God vereis een 
ding, dis die Teken. Die Teken wys dat jy geïdentifiseer word 
met jou Offerhande wat jy sê dat jy aanbid. Amen. Dit is dit.

 “Wanneer Ek die bloed sien,” of die teken: “sal die bloed ’n 
teken wees; en sien Ek die bloed, sal Ek julle verbygaan.”
55 Dood was toe gereed om Egipte te tref, enige tyd. Dit was 
’n groot geweldige tyd. God het hulle genade betoon, deur Sy 
krag, tekens te toon. Steeds het hulle verkies om hulle nie 
te bekeer, en nie om te draai nie. Hulle wou nie so-iets hê 
nie. Hulle het dit nie geglo nie. Hulle het nie die boodskap 
geglo wat aan die gang was nie. God het vir hulle ’n boodskap 
gestuur; hulle het dit nie geglo nie. Hulle wou steeds voortgaan 
op die manier wat hulle het.
56 Net ’n perfekte tipe van vandag, selfde ding. Elke geestelike 
gebeurtenis en elke geestelike teken is ’n waarskuwing van 
God, dat iets gereed maak om te gebeur, as daardie teken van 
God kom. As dit mensgemaak is, is daar—is daar niks daaraan 
nie. Maar as dit God-gestuur is! Enigeen weet, almal weet, dat 
stuur God ’n teken, as dit ’n bonatuurlike teken is, stuur Hy ’n 
Boodskap saam met daardie teken. Doen dit altyd, Hy faal nooit 
om dit te doen nie. Sien ons dinge wat nie tekens van God is nie, 
wel, dan sal dit niks wees nie, omdat God nie daarin is nie. Maar 
wanneer God daarin is, gaan ’n Boodskap dit volg, en daardie 
Boodskap moet uit die Skrif wees. Dit moet ’n Skriftuurlike 
Boodskap wees. Dit moet kom SO SPREEK DIE HERE. Elke 
geestelike gebeurtenis is ’n teken van God.
57 Soos die Boodskap en die tekens wat volg, in hierdie dag, 
soos dit was in die dae van ander dae waardeur ons gegaan 
het, in die Bybeltyd. En dit sou geen ander tyd ooit kon wees, 
tot nou toe nie. Geen ander tyd sou hierdie Boodskap ooit kon 
voortkom, tot nou nie. Jesus het gesê: “Soos dit was in die dae 
van Sodom, so sal dit wees in die koms van die Seun van die 
mens.” Die Boodskap kon nie wees voor nou nie. Die wêreld 
was nie in die toestand soos tot dit nou in is nie. Hierdie is die 
uur dat Jesus enige tyd sou kon verskyn.
58 Die slapende maagd wat inkom, Olie probeer koop. Dit is 
teen die tyd toe die Bruid ingegaan het, en die res van hulle is 
daar gelaat. Het julle ooit gedink wat gebeur het? Hulle het net 
voortgegaan met preek en gedink hulle kry siele gered, en alles, 
en het dit nie geweet nie. Hulle het niks daarvan af geweet nie. 
Die kerk sal voortgaan, dink siele word gered, en alles anders, en 
die Kerk is alreeds (die Bruid) weg verseël. Weet dit nie! Sekerlik. 
Dis presies wat die Skrif gesê het. Noag het in die ark ingegaan, 
en God het dit verseël. Waarlik. En die tyd sal kom wanneer 
manne en vroue tot God sal roep, en selfs dink dat hulle iets het, 
wanneer hulle nie het nie. Dis presies reg. Die Skrif spreek dit.
59 Eweneens, moet ons onthou dat God is “lankmoedig, wil 
nie dat enigeen moet vergaan nie.” Hy stuur altyd Sy tekens, 
Sy wonders. En dan wanneer Hy gereed maak om enigiets te 
doen, skei Hy die gelowige van die ongelowige.

60 Let dan op, hoe Hy vir Sy beloofde land-mense voorsien. 
Kyk wat Hy daar vir Sy beloofde land-mense gedoen het, 
om te verseker dat hulle nie betrokke sou wees by een of 
ander soort isme nie. Wat het Hy gedoen? Hy het ’n profeet 
na hulle gestuur, Moses, met ’n boodskap, het God se 
Woord geïdentifiseer. En, om Moses te identifiseer, het Hy 
’n Vuurkolom gestuur wat oor hom gehang het. Amen. Toe, 
om hulle ’n volkome versekering te gee, het Hy ’n teken 
vereis. Amen. Daar is die boodskapper, die boodskap, en 
die bevestiging, en die teken, die volmaakte versekering dat 
hulle niks gehad het om oor bekommerd te wees nie. Maak 
nie saak hoeveel plae tref, wat al die ander sê nie, hulle is 
verseël.
61 Israel wat uit Egipte uitkom, soos ek ’n paar minute gelede 
gesê het, is ’n tipe van die Bruid wat uit die kerk uitkom. Toe 
Moses sy bediening begin, het Israel vergader in een plek, in 
Gosen, begin bid; omdat hulle geweet het dat die uur op hande 
was, omdat hulle geweet het iets is daar. Die verlosser het 
alreeds gekom. God was aan die werk, het dinge gedoen, gewys 
wat Hy gaan doen. Hulle kom uit alle dele van Egipte, net soos 
hulle sal op die dag van Sy Koms. Hulle sal mense neem uit die 
Metodiste, Baptiste, Lutherane. Almal diegene wat in Christus 
geïdentifiseer is, deur die Teken, God sal hulle met Hom neem 
wanneer Hy kom.
62 Ons lees hier in Hebreërs, die 10de hoofstuk, 26ste vers: 
“As ons opsetlik sondig nadat ons die kennis van die Waarheid 
ontvang het, bly daar geen Offer vir sonde meer oor nie, maar 
’n angsvolle, verskriklike verwagting van die vurige oordeel 
wat die teëstander sal verteer.” Dit is, as ons opsetlik nie glo 
nie, nadat ons ’n kennis van die Waarheid het, is daar geen 
Offer vir sonde meer nie. Dink daaraan! Maak nie saak wat 
jy in jou hart dink nie, die Teken kan nooit aangewend word 
nie; as jy Dit die laaste keer verwerp het, dan kan dit nie 
aangewend word nie. “Hy, want hy wat opsetlik sondig of nie 
glo nie.”
63 Soos ons die groot eindtekens sien, en tye wat kom, waar 
ons nou met ’n belofte van die Woord is! Elke Woord wat vir 
ons belowe is voor die eindtyd, ons lê nou reg daarin. Selfs tot 
die merk van die dier, en die denominasies wat bymekaar kom, 
en—en die pouslike heerskappy wat inkom, en alles net presies 
soos dit is. Die wêreld hang oorkant, die atoombomme is in die 
loodse. En God spreek deur Sy diensknegte, in die kerke in, 
en trek hulle uit, en wys die tekens wat Hy belowe het Hy sou 
doen net voor Sy Koms. Ons is by die eindtyd. Die Teken word 
vereis. Ja, meneer. Nou weet ons dat daardie dinge waar is. 
Soos hulle was, was hulle slegs in tipe van waardeur ons nou 
gaan. Soos ons hierdie groot tekens sien kom in die eindtyd, 
wat ons waarsku, die tyd is op hande.

64 Moenie opsetlik sondig nie. Moenie opsetlik ongehoorsaam 
wees nie. As daar iets in jou is, wat sê: “Wel, nou, ek sien nie 
waar ek die Heilige Gees nodig het nie. Ek het Dit dalk nie 
nodig nie. Ek glo, toe ek geglo het, het ek Dit gekry.”
65 Paulus het gesê, vir die mense wat daardie vraag gevra het, 
het hy gesê: “Het julle die Heilige Gees ontvang sedert julle 
geglo het?”
66 Die Heilige Gees is die Teken. ’n Mens glo God, dit is wel 
waar. Maar die Heilige Gees is ’n gawe van God, dis iets anders 
as jou geloof. Jou geloof wend dit aan, dis presies reg, maar die 
Heilige Gees is die getuie. Ons sal sien, oor net ’n paar minute, 
hoe Dit werk, en wat plaasvind, waar ons seker kan wees, waar 
ons weet waar ons reg is, of nie. Dit waarsku ons dat die tyd op 
hande is.
67 Ons moet mekaar liefhê. Gedurende hierdie tyd behoort 
die kerk en die gelowige onafskeidbaar te wees. Gelowiges, 
gelowiges behoort hulle af te sonder van al die dinge van die 
wêreld. Alles wat nie goddelik is nie, die gelowige behoort hom 
daarvan af te sonder.
68 Let op, hulle moes nie net bymekaar kom om daaroor te 
praat, en te sê: “Ons glo dit,” nie. Hulle het bymekaar gekom 
om die bloed aan te wend. Nie kom, sê: “O, sekerlik, ek glo 
dit,” huis toe loop nie. Hulle moes kom en die bloed aanwend, 
dat die teken gesien kon word; daaronder kom.
69 Dis vandag. Ons sit en hoor die Boodskap verkondig word. 
Ons lees Dit uit die Bybel. Ons sê: “O, ja, ek glo Dit.” Dit is nie 
wat God vereis nie. Maak nie saak hoeveel jy Dit glo nie, jy 
moet Dit hê. Kerk, word wakker!
70 Amerika, dit is julle laaste uur! Oordeel lê in die 
weegskaal, oorkant, vir hierdie nasie. As God hierdie nasie 
sou laat wegkom met wat dit nou gedoen het, sou Hy onder 
verpligting wees om Sodom en Gommora op te rig, en 
verskoning te vra dat hulle verbrand is. Dis reg. Ons gaan 
betaal vir ons sondes. Ons doen dieselfde ding wat hulle in 
Sodom gedoen het.
71 En God het Boodskap afgestuur net presies op die manier 
wat Hy in Sodom het. Net presies. Hy het een gestuur na die 
kerk daar, en die Lot-groep; en na Sodom; en Hy het gestuur 
na die Uitverkorene, ensovoorts. En het dit bewys, dat die kerk 
sit presies in die toestand wat dit was in die dae van—van 
Lot, soos Jesus gesê het dit sou weer wees. Vriende, dis op ons 
hande, wat gaan ons daarmee doen?
 Sê: “Bloed op jou hande?” Ja.
72 Wat dink julle het Oswald gedink toe hy in daardie kamer 
gesit het, nou die dag, deur die bloed van sy medemens te 
neem, die President te skiet in sluipmoord? En hy het daar 

gesit, geweet hy moes daardie federale hof tegemoet gaan, 
wanneer daardie Hooggeregshof na hom sou kyk, met 
woedende oë, met die wete dat die bloed van die President van 
die Verenigde State op sy hande was. Hy was in ’n sweetkas.
73 Wat behoort dit aan ’n mens te doen, wanneer jy weet jy 
het die Bloed van Jesus Christus vertrap, en geweier om dit 
te doen nie? Sit in ’n sweetkas. Nie alleen sal jy geoordeel 
word deur ’n Hooggeregshof nie; deur ’n toornige God wat die 
liggaam kan wegwerp, en die siel in die hel kan gooi. Stop jy! 
Kyk! Luister! Wees gewaarsku! Ons vertrap Hom net, maklik, 
en dink Hy is so liefdevol.
74 ’n Jong kêrel het gesê, nou die dag: “God het my so lief!”
75 God is ’n goeie God, dit is waar, maar Hy is ook ’n God 
van toorn. Hy’s ’n God van oordeel. Hy’s ’n God van toorn. Ons 
faal om dit te snap. Julle maak Hom so goed dat julle van Hom 
’n ou getikte oupatjie maak. Hy’s glad geen getikte oupa nie. 
Hy is almagtige God, en Hy het geen kleinkinders nie. Hy het 
seuns en dogters van God, nie blad-geskud en aangeneem in 
nie. Jy moet wedergebore, en die Bloed aangewend wees! Die 
seuns en dogters van God. Nie een of ander ou sagte oupa, laat 
Sy kinders wegkom, kleinkinders wegkom met enigiets nie. Hy 
is nie ’n oupa nie. Hy’s ’n Vader. Ja, meneer. Elke kind moet 
van Hom gebore wees. Hy’s ’n Vader van teregwysing.
76 Ons weet dat hierdie uur hier is, en oordele is op hande. 
Wat gaan ons Daarmee doen? Ek sou nie graag Sy Bloed op my 
wil hê nie. Daar is maar net een manier waarop jy Dit ooit van 
jou kan afkry.
77 Jy kan Dit nie afwas nie. Pilatus het dit probeer. Hy het 
die probleem op iemand anders probeer aflaai, en gesê: “Stuur 
Hom oor daar na ’n Caeser, of iemand anders soos hy, en kyk 
wat hy maak.” Dit het geboemerang. Dit het net weer in sy 
skoot teruggeval. Reg!
78 En, vandag, probeer ons sê: “Ek sal, as my man! Ja, ek sal, 
as my vrou! Ek sal, as my kerk!” Boemerang, net weer terug op 
jou. Wanneer jy sê: “O, wel, my kerk glo dit.” Maar wanneer 
Jesus Christus neerdaal in hierdie dienste en Homself in die 
Skrif identifiseer, dat Hy dieselfde is gister, vandag, en vir 
altyd; ek gee nie om wat jou interpretasie is nie, boemerang 
Dit reg in jou skoot, en Dis op jou hande. Nie ’n ding, broers en 
susters, wat jy kan doen nie.
79 Vriende, onthou dit, julle van Kalifornië, julle is by die end 
van die Weskus hier. En beskawing het daarmee saam getrek, 
en al die gepeupel waai in. En, volgende ding, sal Dit na Israel 
gaan wanneer die Kerk opgeneem word. Wees gewaarsku! Daar 
is net een manier waarop jy die Bloed van Jesus Christus van 

jou hande af kan kry, is sit Dit in jou hart. Net een manier. Dit 
sal nooit enige ander manier werk nie. Is gesê: “Wanneer Ek die 
Bloed sien, wanneer dit aangewend is op die regte plek!”
 “Wel,” sê jy: “ek glo in die Bloed.”
80 Wat as hulle dit in die agterplaas sou uitgegooi het? Wat 
as hulle dit in die hoenderhok gesit het? Wat as hulle dit op 
die garage gegooi het? Nee. Dit moes aangewend word op een 
sekere plek, dit was op die latei.
81 In die hart, dis waar God, vandag, die Bloed wil hê. Nie 
aan jou hande nie, maar aan jou hart, wil God Dit hê.
82 En Dis vandag aan jou hande. As jy Hom nie aangeneem 
het, en die Seël in jou hart het nie, is Dit aan jou hande. Sy 
identifikasie van Sy Skrif, in hierdie laaste dae, sit Dit reg 
terug op jou hande. Wat kan ons doen met hierdie Jesus wat 
Christus genoem word? Wat gaan ons Daarmee doen? Net een 
ding, is vertoon Sy Bloed, deur Dit aan jou hart te laat wees, 
deur die Heilige Gees.
83 Ons, verantwoordelik. Enigeen van ons wat nie onder 
daardie Bloed is nie, God is nie verantwoordelik daarvoor nie, 
nie eens een nie.
84 Almal, die hele familie moes kom, nie net een lid nie. Sê: 
“Wel, as pa ’n goeie man is, hy’s ’n prediker, sal ek gered 
word.” Nee, meneer. Jou godsvresende vader en moeder het 
niks met jou te doen nie. Jy’s ’n indiwidu.
85 “Ek behoort aan die heilige kerk, daardie kerk.” Die kerk 
het niks met jou te doen nie.
86 Daar is nie so-iets soos ’n heilige kerk nie. Daar is nie so-
iets soos ’n heilige persoon nie. Daar is ’n Heilige Gees by die 
mense. Die Heilige Gees in die kerk. Geen heilige berge, geen 
heilige plekke nie; Dis ’n heilige God. Nie jy wat heilig is, ek 
wat heilig is nie; dis Hy is die Een wat heilig is.
87 Ons is verantwoordelik teenoor Hom, nie teenoor ’n 
kerk nie. Ons is verantwoordelik teenoor God en teenoor Sy 
Woord, en God is die Woord. Die Bybel het gesê Hy was. Ons is 
Daarteenoor verantwoordelik. Dis Jesus Christus.
88 Let op wat Hy toe gedoen het. Ons vind uit dat die hele 
familie slegs veilig was wanneer die teken vertoon is. Wanneer 
die teken vertoon is, was hulle veilig.
89 Kyk in die 2de hoofstuk van Josua, vind hier uit dat ’n 
gelowige hoer, met die naam van Ragab, ’n Heidense hoer, daar 
oorkant die rivier, toe hulle in die beloofde land gekom het, die 
verspieders het oorgegaan om te bespied. Haar hele familie is 
gered onder die teken, net dit. Onthou, God se vernietigende 
engel het daardie teken gehoorsaam. Toe die kerke plat is, die 
burgemeester geval het, die stad plat is, die koning plat is, 

die goewerneur, die geleerdes, die mooi vroue, die aantreklike 
mans, die belangrike, die algenoegsames, en alles plat is, wat 
nie onder daardie teken was nie. Amen.
90 So sal dit wees met die Koms van die Seun van God, Sy 
vernietigende engel sal alles vernietig wat nie die Teken van 
die doop van die Heilige Gees daarop het nie, om te toon dat jy 
geïdentifiseer is, en gesterf het, saam met jou Offer, en gebore 
is uit die Gees van God, en daar verseël is deur die Heilige 
Gees. Slegs een God, en Hy is die enigste Een wat die regte 
Woord spreek, en Hierdie is Dit. Geen ander kan enigiets 
Daarvan wegneem nie. Let op.
91 Jérigo het gehoor wat God aan die doen was. Jérigo het 
die woord gehoor. Julle onthou wat die hoer gesê het: “Ons het 
gehoor hoe God groot dinge gedoen het. Ek is bevrees. Sal julle 
my net spaar as ek julle guns sal bewys?” Jos-…
92 En Kaleb en—en—en Josua het hulle gesê wat om te doen, 
hoe om die rooi lyn aan te wend, en daaronder te bly. “Ons is 
nie verantwoordelik vir een persoon nie!”
93 Het gesê: “Kan ek my vader inbring? Kan ek my moeder 
inbring? Kan ek my broers, my susters, my bure bring?”
 “Bring almal wat jy daaronder kan kry.”
94 Dit is vandag dieselfde, broer. Dit is nie: “kan ons 
Metodiste bring? Kan ons Baptiste bring? Kan ons Pinksters 
bring?” nie. Almal wat gereed is om Daaronder te kom, God 
sal julle aanvaar. Maar Dit, en Dit alleen, sal jou net met Hom 
identifiseer. Let op. Ja.
95 Sy groot kragte en tekens wat Hy daaronder gedoen het, en 
hulle het dit gesien en geweet. Waarom kan ons nie vandag vroue 
en mans hê, net so eerlik soos daardie vrou was, wanneer ons sien 
wat God belowe het om te doen en Hom dit sien doen het nie?
 Toe, volgende ding, kom oordeel.
96 Hulle moes geglo het hulle was—hulle was…Hulle het 
geglo, hulle moes geglo het hulle was veilig in daardie groot 
muur waar was, waarby hulle was, hulle yslike groot familie, 
hulle yslike groot plek. Baie mense vandag…
97 Ek sê dit, uit eerbied en respek. Baie mense, vandag, sê: 
“Ek behoort aan die grootste kerk wat daar in die stad is. My 
moeder het aan daardie kerk behoort. Dis een van die oudste 
kerke.” Dit het nie een ding daarmee te doen nie. Die—die 
Teken moet aangewend word!
98 Hulle kon dalk gedink het, daardie groot ding waarin hulle 
gelewe het, daardie groot sisteem, dit gaan hulle red. Maar 
ons vind uit, alles wat nie daardie teken vertoon het nie, het 
vergaan, in die stad. So sal dit wees met die koms van die Seun 
van die mens; Hy het al klaar so gesê.

99 Daar moes ’n paar van daardie bandspelers, of iemand, 
gewees het, het ingeglip in die plek daar, en ’n paar bande vir 
hulle gespeel, of een of ander ding, en het die voorbestemdes 
gevind. Sy het haar hele huis gevat, en dit gebruik as ’n kerk, 
en het die boodskappers ontvang.
100 Toe, toe hulle almal gekry het, in die stad, wat daaronder 
wou kom en die teken glo, toe sy dit alles daarbinne gehad 
het, toe kom die vernietiging. Toe God se toorn daardie groot 
sisteem vernietig het wat hulle daar gehad het, het die teken-
sein haar huis veilig gehou. Die teken-sein, niks anders nie.
101 Maak nie saak heoveel verenigings, en hoeveel goeie Rooi 
Kruis-dinge hulle gehad het nie, wat alles goed is, hoeveel 
van hierdie, en hoeveel liefdadigheidsorganisasies nie, alles 
het vergaan wat nie onder daardie teken was nie. Nou dink 
daaraan, alles het vergaan! Ek gee nie om hoe ’n groot kerk 
hulle gehad het, hoe ’n groot denominasie hulle aan behoort 
het, die koning se paleis was nie; alles het omgekom.
102 En so het alles omgekom in Egipte, wat nie onder daardie 
teken was nie.
103 Nou, God verander nie Sy maniere nie. Hy het vandag ’n 
Teken. My broer, suster, julle moet Dit liewer ontvang. Julle 
moet Dit liewer hê. Onthou net, dis ’n waarskuwing.
104 Kyk, dieselfde lewe wat die teken gedoen het, en—en selfde 
ding wat die—die teken in Egipte gedoen het, dit het alles 
gespaar wat onder was. Alles daarsonder het omgekom.
105 Josua is ’n tipe van Jesus. Wat Josua beteken “Jehova 
Redder,” so beteken Jesus “Jehova Redder.” Josua was getrou 
aan die Teken-sein wat sy boodskappers verkondig het. So 
sal Jesus getrou wees aan die teken-sein wat Sy boodskappers 
verkondig het, wanneer Hy kom. Alles daaronder is gered, in 
Egipte. Alles daaronder is gered, in Jérigo. Wat van vandag? Ons 
vind uit, die lam se bloed was ’n tipe van Jesus Christus. Goed.
106 In Hebreërs 13, vind ons dit, dit word daar genoem “Die 
ewigdurende verbond.” God het ’n verbond gehad met hulle. 
Maar die Bloed is nou ’n ewigdurende verbond, die Bloed van 
Jesus Christus.
107 God se Bloedgebonde beloftes maak ons vry van sonde 
en self, maak ons vry van enigiets van die wêreld. Maak nie 
saak hoeveel ons dit probeer omvorm nie, die wêreld, dis alles 
dood. As ons in God se Bloedgebonde beloftes is, sien ons niks 
behalwe die Bloed nie. Hoe kon hulle by daardie deur uitkyk 
sonder om die bloed te sien? Hoe kan jy uitkyk na enigiets 
sonder om eers die Bloed van Jesus Christus te sien? As jy in 
Christus is, sien jy Dit, om Hom te aanbid en om Sy beloftes 
in krag te vertoon. Hy het belowe hierdie dinge kom. Sy 
Bloedgebonde mense is in Hom, Daarin verseël deur die Heilige 



DIE TEKEN 15

Gees, en kyk slegs na die Bloed en die belofte. Hulle kan nie na 
die wêreld kyk nie. Hulle is dood vir die wêreld, en die wêreld 
is dood vir hulle.
108 En om vandag Christene te sien, wat enigiets kan doen wat 
die res van die wêreld doen, optree soos hulle, vloek soos hulle, 
drink soos hulle, rook soos hulle, en rol in die varkhokke van 
sonde, en danssale, en sulke goed, en dan nog steeds sê hulle is 
Christene? Jy kan dit nie doen nie, vriend. Dis waarom mense nie 
in die Krag van God kan glo nie, hulle nie die tekens en wonders 
kan glo nie, hulle het klaar afgesterf vir daardie Dinge en is—is 
opgewek daar oorkant in die wêreld. Maar diegene wat dood is 
vir die wêreld, is opgewek in Christus en sien uit na Sy belofte.
109 Die Nuwe Testament beteken “Nuwe Verbond.” Die 
Bloedlewe, die Bloedlewe Self, is die Teken. Die Lewe vanuit 
die Bloed is die Teken. Onthou, in die Ou Testament, moes die 
werklike bloed van die lam aangewend word. Hier, is dit die 
Teken van die Bloed; dit is die Lewe vanuit die Bloed, wat in 
die persoon is, as die Teken. O, goeiste!
110 Die nuwe Teken is die nuwe Lewe wat deur Jesus Christus 
kom, toe Sy Bloed gestort is, om ’n Kerk te heilig en Dit met Sy 
Teenwoordigheid te vul, dat Hy Sy Woord en Sy beloftes aan 
die mense kan manifesteer.
111 “God het, baiekeer en op baie maniere,” het Hebreërs 1 
gesê: “het Hy tot die vaders gespreek deur die profete, maar 
in hierdie laaste dag deur Sy Seun, Jesus Christus.” Wat is Sy 
Seun? Die Woord. “Die Woord het vlees geword en onder ons 
gewoon.” En Hierdie is die Openbaring, die volledigheid van 
Christus. “Wie ook al een woord Daaraan sal toevoeg, of Een 
Daaruit wegneem, dieselfde sal geneem word, sy deel, uit die 
Boek van die Lewe.” Daar is die Openbaring. Ons het slegs die 
Teken by ons nodig om daardie Woord weer te laat lewe. Dis 
waarvoor Hy die Teken gestuur het. Dit gee ons die stelling, 
gee ons daardie stelling, en ons weet dis die Waarheid.
112 Die nuwe Teken toon Jesus het elke vereiste nagekom vir 
ons, en Hy is hier, die nuwe Teken. Die Teken van die Heilige 
Gees toon dat ons weet dat Jesus gesterf het om ons te bevry 
van al die dinge van die wêreld, en die Teken wat op ons is, 
bewys dit deur te bevestig wat Hy gesê het.
113 Nou hoe kan ’n mens sê hy hou daardie Teken voor hom, en 
ontken wat hierdie Woord sê? Dit is nie so nie. Dit kan nie so 
wees nie. God kan nie lieg oor Sy Eie Woord nie.
114 En omdat Hy hier is, het ons die—die reg tot alles wat Hy 
vir ons gekoop het. Let op, wat moes die Teken doen? Om te 
koop. Dis die prys wat betaal is. Wanneer jy die Teken het, dan 
het jy ’n reg om daardie Kaartjie aan te bied, vir enigiets wat 
Hy vir jou gekoop het. En niemand kan Daarsonder koop nie. 
Daar kan slegs met die Kaartjie gekoop word.

115 Onthou, as jy hier na die busdiens sou gaan, sê: “Hier, ek 
sê jou, ek het ’n—ek het ’n kaartjie waarop ’n ander busdiens 
staan.” Dit sal nie werk nie. “Ek het ’n kaartjie wat sê, kom 
van Maine, van New Hampshire af.” Dit sal nie in Kalifornië 
werk nie. Jy moet die kaartjie van daardie busdiens hê, ten 
einde te koop. Dit toon dat jy daardie busgeld op daardie bus 
gekoop het.
116 En wanneer ons die Teken van die Heilige Gees kan vertoon, 
wys dat ons in Christus aanvaar is, en dit is ons Teken dat 
alles wat ons nodig het alreeds deur Hom gekoop is. Ons word 
geïdentifiseer met ons Teken. Die Teken moet gereed wees.
117 Die Bloed, Verbondsbloed, word nie erken sonder die 
Teken nie. Die Woord verseker ons van die belofte. Die Teken 
is die aanduiding dat die koop vir ons gemaak is.
118 Volle gehoorsaamheid aan die volle Woord van God maak 
ons geregtig op die Teken. Geen ander wyse is daar, waarop jy 
ooit op die Teken geregtig sou kon wees, totdat jy die Woord 
ten volle gehoorsaam nie. Nie wat iemand Daarin gesit het, en 
Daaraan toegevoeg het nie, maar wat God Daaroor gesê het!
119 Toe Hy gesê het: “Hy moet wedergebore word.” Dit 
beteken nie op-en-af spring by die altaar nie; dit beteken nie 
daar loop en hande skud met die pastoor nie; dit beteken nie al 
hierdie dwaasheid wat ons gedoen gesien het nie; dit beteken 
nie jou naam op ’n kerkboek plaas nie. Dit beteken dood vir 
jou eerste wese, en Lewe vir die tweede wese. Dit beteken dat 
die Bloed aangewend is, en jy geïdentifiseer word deur die 
Lewe van Jesus Christus. En as Hy die Wynstok is, en ons is die 
lote, is die Lewe wat in die loot is, ook van die Wynstok af. Dit 
sal die vrugte dra.
120 As daardie eerste loot voortgekom het, daardie loot uit 
daardie Wynstok, wat ’n boek van Handelinge agterna geskryf 
het; as daardie loot ooit voortspruit, ’n Wynstok nog ’n loot 
voortspruit, sal hulle nog ’n boek van Handelinge agterna 
skryf, want dis dieselfde Lewe. As een van jou wynstokke hier 
blou druiwe voortbring, as dit nog ’n loot uitspruit, sal dit blou 
druiwe voortbring.
121 En ek sê julle, vandag, het ons soveel geënte wingerdlote 
Daarin, met denominasies en geloofsbelydenisse en dinge, 
en tog kan enige sitrusvrug wat ingeënt is, lewe, in daardie 
Wynstok. Maar dit dra die verkeerde vrugte.
122 Wat ons vandag nodig het, is nog ’n doop van die Heilige 
Gees, en die werklike Krag van God hê wat die werke 
identifiseer wat Jesus Christus vir hierdie dag belowe het, nie 
so seer as vir daardie dag nie. Hierdie dag, die belofte wat Hy 
hier gemaak het. Dit was wat Hy daar belowe het, Hy sou Sy 
Gees uitstort. Nou Hy het dit weer belowe in die laaste dae, en 
wat Hy sou doen.



DIE TEKEN 17

123 Vreemd, dat ons altyd kan terugkyk, maar jy kyk nooit 
vooruit nie. Dis die manier van die mens. Hy sê altyd, 
verheerlik God vir wat Hy gedoen het, prys Hom vir wat Hy 
gaan doen, en ignoreer wat Hy doen. Dis altyd die manier van 
die mens. Dis steeds dieselfde ding.
124 Volle gehoorsaamheid aan die Woord bring God, die Ewige 
Woord, in jou, en dit is die Teken. Wanneer die Woord in jou is, 
is Dit Christus in jou.
125 Nou let op wanneer, dan, wanneer ons bid, as ons die 
Teken het. En wanneer ons bid, het ons die Teken, ons…of 
bied ons ons Teken aan saam met ons gebed. Nou, as jy siek is, 
as jy ’n sondaar is, as jy ’n behoefte het, wanneer jy die Teken 
het, het jy ’n reg. As ek die kaartjie van ’n busdiens het, in my 
hand, kan hulle my nie van daardie bus af hou nie; hulle het 
my geld aanvaar, en ek het die kaartjie. In hierdie geval, kon 
ek nie my prys betaal nie, kon jy dit nie betaal nie, maar het 
Hy dit vir ons betaal en vir ons die Teken gegee. Amen. Ek het 
’n reg op Goddelike genesing; Jesus Christus het gesterf sodat 
ek Goddelike genesing kon hê. Ek het ’n reg om op elke belofte 
in daardie Boek aanspraak te maak. Wanneer, wanneer kry jy 
dit? Wanneer jy die Teken het en die Teken kan aanbied saam 
met jou gebed. As jy Dit nie het nie…Die aanduiding van die 
volle gehoorsaamheid; die reisgeld is betaal.
 Paulus sê vir ons: “Die Bloed spreek.”
126 “‘Die Bloed spreek,’ het ons gesê? Spreek die Bloed wel? 
Kan Dit spreek? Die Teken spreek?” Ja, meneer.
127 As ons sou—ons sou kyk in Génesis 4:10: “die stem van 
die bloed van Abel het uitgeroep teen Kain.” Ons vind uit, in 
Hebreërs 12:24, dat: “Die Bloed van Jesus Christus spreek van 
beter dinge.” Die Bloed spreek! Hoe kan die chemie spreek? Dis 
die Lewe, wat in die Bloed is, wat die spreke doen. Die siel wat 
in Kain was wat uitgeroep het, dit…of in Abel. Dit was die 
Lewe wat in Christus was wat uitroep van beter dinge as enige 
ander! Dit spreek, en Dit spreek luid. Dis die Heilige Gees. Dit 
spreek duidelik, Dit sê ons dat die tyd hier is. Wanneer ons dit 
sien waar Dit gesê het dit sou dit sê, en dan sien ons dit kom 
terug en identifiseer wat Dit gesê het, is dit, is daar niks anders 
oor as om Dit te glo nie, dis reg, om Dit te ontvang.
128 Glo vir jouself, en wend die Teken ook aan vir die familie, 
soos hulle in Egipte gemaak het, en soos hulle by Jérigo gedoen 
het. Handelinge 16:31, vind ons uit, Paulus het vir die—die 
Romein gesê om “Gedoop te word, die Naam van die Here aan te 
roep,” hy en sy huis kon gered word deur dieselfde ding te doen.
129 Beweeg uit! Sommige mense wil die Bloed aanwend 
en binne bly. Jy wend die Bloed aan en skop al die vuilgoed 
uit die huis uit, en hou huisskoonmaaktyd. Julle vroue trek 
daardie kortbroeke uit. Julle mans gooi weg daardie sigarette, 

en julle vroue ook. Kry al hierdie ou goed hier uit die sisteem 
uit, wat die wêreld genoem word. “As julle die wêreld liefhet, 
of die dinge van die wêreld, is omdat die liefde van God nie 
eens in julle is nie.” Wanneer jy gereed is om die Teken aan 
te wend, maak leeg en raak gereed Daarvoor. “Jy kan God en 
mammon nie terselfdertyd dien nie.” Vroue kom aan…
130 Ek het hierdie land deurkruis. Ek het opmerkings gemaak 
oor Mev. Kennedy, met haar Isébel-kapsel, en alles sovoorts, 
en haar groot waterkoppe, en hierdie vroue. Ek wonder, as 
Mev. Kennedy die Boodskappe sou gehoor het wat ek gepreek 
het, kon sy dalk haar hare laat uitgroei het, al lank gelede. 
Maar ek het hierdie land deurkruis, heen-en-weer, getoon 
deur die Woord, dat dit verkeerd is, en ’n veroordeling vir 
vroue om hulle hare te sny, en die Pinkstervroue hou aan, gaan 
voort op dieselfde manier. Sy kan opstaan op die Oordeelsdag, 
onwetend, maar julle weet beter. Dit toon die Bloed is nie 
aangewend nie. Die Teken is nie daar nie.
131 Lang hare is ’n—’n Nasireër-gelofte. Dit het getoon jy het 
jou van die wêreld afgesonder, om die Woord te gehoorsaam. 
Amen. Simson het sy hare laat uitgroei, as ’n Nasireër-gelofte. 
Ons besef nou hierdie dinge.
132 En vroue trek aan en tree op en doen, en mans laat hulle 
toe om dit te doen, groot klomp sissies! Dit lyk of daar nie 
eens meer mans is nie. Jy sien mans pienk skoene dra, en—en 
predikers op die preekstoel, so-iets. Dis ’n skande. Ek sien 
graag weer mans wat absoluut mans is. Lyk asof daar ’n mag 
is wat hulle dryf om dit te doen, dis die duiwel en die druk van 
hierdie dag. Dis reg. Somtyds ’n man wat tweehonderd pond 
weeg, en sulke spiere, en nie ’n ons man in hom nie; tree hier op 
soos ’n groot sissie. Ek hou daarvan, laat ’n man ’n man wees. 
Laat vroue vroulik wees, laat hulle dames wees. Wanneer die 
Teken aangewend word, keer hulle daarnatoe terug. God het 
hulle verskillend gemaak, en hulle is verskillend. Mans wil soos 
vroue lyk; vroue wil soos mans lyk.
133 Dit dien om te wys daar is ’n verdraaïng, ’n donker gees 
hang oor, groot duisternis oor die mense. Dis die uur van die 
uitroep. Daar’s ’n duisternis oor Egipte, voor die uitroep, toe is 
die teken aangewend. Dis tyd vir die kerk om die Teken te kry, 
of ’n groot duisternis is op die mense. Groot duisternis!
134 Ja, maak die kas skoon, maak hierdie huis skoon, o, het 
ons maar ’n goeie outydse huisskoonmaak! Laat die Bloed 
aangewend word, en dan sal die Teken inkom. Maak dit skoon! 
Heilig dit!
135 Wend dan die Teken aan in gebed, met vertroue, wanneer 
jy jouself gereinig het. Jy weggekom het van die dinge van die 
wêreld. Jy al die ongeloof uitgegooi het. “Ek gee nie om wat die 
mense sê nie. As die Woord van God dit sê, en dit belowe het, 

glo ek dit. As die Woord dit sê, is dit afgehandel. Ek gee nie om 
wat enigiemand anders sê nie.” Sien? Dan wanneer jy dit alles 
gedoen het, jy die Bloed aangewend het en jy elke Woord glo, 
neem dan jou Teken in gebed, wees ten volle oortuig.
136 Ons lees in—in Efésiërs, 2de hoofstuk en 12de vers, oor wat 
God daaroor gesê het, wanneer ons hierdie Teken aanwend. Let 
op: “in diens van die lewende God,” met lewende werke, en met 
lewende aanduidings, met ’n lewende Teken. Nie dooie werke, 
en vleeslike nie, nie dooie werke nie. Hebreërs 9:11—14, sê weer 
vir ons, dieselfde ding. Nie dooie geloofsbelydenisse nie; maar 
’n lewende Teken. Hulle, hierdie geloofsbelydenisse, ontken dat 
daar so-iets is soos die Teken. Hulle glo nie eens daar is so-iets 
soos die Teken, die doop van die Heilige Gees nie.
137 Maar ons wat die Woord glo, weet beter, weet, en dis Sy 
lewende Teenwoordigheid vir ons in hierdie dag. Ons het 
afgesonder van dooie werke, en die Heilige Gees kom in om 
die Woord te bevestig en maak dit so. Hebreërs 13:8 bewys dit 
vir ons, bewys dat God Hom opgewek het vir ons, volgens Sy 
beloofde Woord. Duisende jare het verbygegaan, tweeduisend 
jaar, byna, het verbygegaan, maar (wat is dit?) die Teken hou 
nog, dat God Hom opgewek het op die derde dag. As jy net 
die Woord het, is dit al wat jy het. Maar wanneer die Teken 
aangewend word, dan is Christus werklikheid vir jou, en doen 
Hy vandag soos Hy toe gedoen het. En so gooi dit dit weer reg 
in hulle skoot terug; hulle kan nie daarby verbykom nie. God 
het dit belowe, en hier is Dit. Maar, die Teken moet aangewend 
word, jy neem die Teken.
138 En wanneer—en wanneer jy Sy Offerbloed aanvaar, dan 
gee Hy ons Lewe, die Lewe van die Teken, en dit is ’n beloofde 
Seël. Efésiërs 4:30: “Bedroef nie die Heilige Gees van God nie, 
waardeur julle verseël is tot die dag van julle verlossing.” Dan, 
synde gedoop in Hom, Een Korintiërs 12, het ons deel van Sy 
Liggaam geword.
139 En in Hom is die volheid. In Hom is al die voldoening 
waaraan ons behoefte het. Hy is my plesier. Hy is my Lewe. 
Hy is my vreugde. Hy is my…Hy is meer…Nie, ek hoef nie 
aan ’n sigaret te trek om ’n soort verligting te kry nie. Ek 
neem die Lelie van die Dale. Hy is die opium. Hy is die ding 
wat—wat my in die wolke laat loop. Hy is my algenoegsame. 
Hy is my hoop. Hy is my rus. Hy is my God. Hy is my Redder. 
Hy is my geneser. Hy is alles wat ek nodig het. Want, ek 
sterf, ons sterf in Hom, en word in Hom gedoop, en in Hom is 
algenoegsaamheid.
140 Luister aandagtig terwyl ek hierdie slotopmerkings maak. 
As Satan julle van hierdie goed probeer gee, soos siekte, 
weet julle wat om te doen? Wys Hom net die Teken. “Ek is ’n 
gekoopte produk. Vir my genesing is betaal. Ek is ’n produk 

van God, want ek het die Teken van die Heilige Gees. Jy kan 
my nie van hierdie Hoofweg af hou nie. Jy kan my nie van my 
gesondheid weghou nie. Ek bring die Teken na vore en wys jou 
dat my… ‘Deur Sy wonde het daar vir my genesing gekom.’ 
Hier is die opstanding van Jesus Christus, nou reg in my, om dit 
vir jou te bewys.” O, daar is die regte ding! Daar is die Teken.
141 Dis waarom mense Dit nie glo nie. Dis waarom dit vir hulle 
moeilik is om in te sien. Die Teken was nooit aangewend nie. 
Sien, dis waarom, sê: “O, dae van wonderwerke is verby.” Julle 
doen dit om agter te skuil.
142 Jesus het gesê: “Gaan julle die hele wêreld in en verkondig 
die Evangelie aan elke skepsel. Hy wat glo en gedoop word, 
sal gered word; hy wat nie glo nie, sal veroordeel word. Vir 
hulle wat geglo het sal hierdie tekens volg.” Hoe ver? “Aan die 
hele wêreld, aan elke skepsel.” In My Naam sal hulle duiwels 
uitdryf; hulle sal met nuwe tale spreek; giftige slange optel 
of dodelike goed drink, dit sal hulle nie skade aandoen nie; 
as hulle hulle hande op die siekes lê, sal hulle gesond word.” 
Wend die Teken aan, en maak dan op jou regte aanspraak. 
Skud Dit nou voor Satan!
143 Die busdrywer sê: “Ek sê!” Die man op die vliegtuig sê: 
“Ek sê! Jy kan nie op hierdie vliegtuig klim nie.”
 “Daar is die teken.” Amen!
144 “Jy is te gehawend. Jy’s nie…Jy’s verflenter. Jy’s te arm. 
Ons vat nie mannetjies nie, groot manne.”
145 “Maar ek hou die teken.” Amen! “Jy kan my nie daarvan 
afhou nie.” Halleluja! “Toe hulle my die teken gee, handel dit 
dit af.”
146 Ek het ’n reg, soos die res van hulle het. Ek het ’n reg, net 
soos wat Paulus gehad het. Ek het ’n reg, dieselfde as enige 
mens wat ooit met die Heilige Gees gedoop is. Ek het dieselfde 
reg, omdat ek dieselfde Teken het, om te wys dieselfde God 
het deur dieselfde Ding vir my gekoop, op dieselfde dag, vir 
dieselfde ding.
147 Daar het julle dit, die Bloed, die Bloed! Die Teken, nie die 
Bloedchemie nie, maar die Teken, die Heilige Gees, die Lewe 
vanuit die Bloed, wat kom. Wat doen daardie Lewe? Kom en 
bevestig wat die Teken voor gekoop is. Die Teken bevestig wat 
die—die Bloed vir jou gekoop het. Die Bloed het jou verlossing 
gekoop. Die Teken is ’n getuienis Daarvan. Die Bloed, “vir ons 
oortredinge is Hy deurboor, ter wille van ons ongeregtighede 
is Hy verbrysel; die straf wat vir ons die vrede aanbring, was 
op Hom; deur Sy wonde het daar vir ons genesing gekom.” 
Sien, alles Bloed, Bloed, Bloed! Dan wanneer die Teken kom, 
toon Dit dat jy geïdentifiseer is met daardie Offer. Amen! Die 
duiwel kan jou nie daarvan weerhou nie.

148 Dis wanneer ek hier op die platvorm staan, om alles te 
trotseer wat daar is, en die wêreld oor, en duiwels. God se 
Woord het dit belowe. Solank ek kan weet daardie Bloed is 
aangewend, en daardie Heilige Gees hier in my hart hou, het 
die duiwel nie ’n enkele woord daarteen te sê nie. Ja, meneer.
149 “Ons sal wandel waar die apostels getree het,” ja, meneer, 
omdat die Teken die weg betaal het. Die Teken is die bewys dat 
die weg betaal is, en ons het Dit aanvaar. En, om dit te bewys, 
het God ons die Teken gegee, die aanduiding dat ons ontvang is.
150 ’n Prediker het vir my gesê, eenkeer, gesê: “Broer Branham, 
Abraham het God geglo, en dit is hom tot geregtigheid 
gereken.”
 Ek het gesê: “Dis waar.”
 Het gesê: “Wat meer kan ’n mens doen buiten glo?”
 Ek het gesê: “Dis presies reg.”
151 “Waar kry jy dan hierdie Heilige Gees, behalwe deur te 
glo?”
152 Ek het gesê: “Maar Hy het hom die seël van besnydenis 
gegee, as ’n bevestiging van sy geloof.” Amen.
153 En as Hy jou nog nooit die doop van die Heilige Gees gegee 
het nie, dan het Hy nie jou geloof bevestig wat jy sê jy het nie. 
Maar die Teken is die bevestiging.
154 Ek sê: “Ek het die geld gekry, ek het dit inbetaal daar by 
die kantoor!” Maar jy moet die teken toon. Dis reg. Wanneer 
ek die Teken toon, het ek ’n reg.
155 En wanneer ek die Teken kan toon, van die Heilige Gees, 
het jy die reg tot enige gekoopte ding waarvoor Jesus Christus 
gesterf het. Dis die Teken. Hou dop net vir ’n oomblik, soos 
ons afsluit. Hou die Teken oor jou onwankelbare geloof in die 
beloofde Woord. “Ek glo dat Jesus gesê het: ‘Vra die Vader 
enigiets in My Naam, Ek sal dit doen.’” Hou jou Teken oor 
daardie beloofde Woord, en loop reg daarin. “‘Ek is die Here 
wat al jou krankhede genees.’ ‘Vir my oortredinge is Hy 
deurboor, deur Sy wonde het daar vir my genesing gekom.’ 
Neem my Teken, van die Heilige Gees wat in my is, hou Dit oor 
my gebed, en sê: ‘Here God, U het dit belowe: “Wanneer Ek die 
Teken sien, sal Ek jou beloon. Ek het belowe om dit te doen.”’” 
Hy kan niks anders doen nie. Hy kyk regdeur die Bloed van 
Sy Eie Seun. Daar is die Teken aangewend. Hy moet dit doen 
omdat Hy dit belowe het.
156 Hy kon nie in ’n huis ingaan, die doodsengel, vernietiger, 
en een uitneem nie. Hy kon dit nie doen nie, omdat die bloed 
van die lam daar was, die vereiste van Jehova.
157 En die vereiste van Hom, vandag, is die Bloed van Sy Eie 
Seun, Jesus Christus, en die Teken van die Heilige Gees.

158 Ons het Dit nie; ons mag Baptis wees, Presbiteriaan, 
Lutheraan, Pinkster, wat ons ook al mag wees; ons kan 
uitroep, skree; ons kan, o, so geleerd wees. Dit het nie ’n enkele 
ding Daarmee te doen nie. Jy moet die Teken aanbied.
159 Dan, is jy ’n kandidaat vir die opstanding, want 
die Opwekkingskrag is alreeds in jou. Die Teken is die 
Opwekkingskrag, wat toon dat Jesus opgestaan het uit 
die dood. En jy is opgewek uit die dood, die dooie dinge 
van ongeloof, en is lewend gemaak in die Woord van Jesus 
Christus. Jy glo dit en die Woord lewe deur jou.
160 “As julle in My bly, en My Woord in julle, vra wat julle wil.” 
Johannes 14:12: “Hy wat in My glo, die werke wat Ek doen, sal 
hy ook doen; groter as dit sal hy doen, omdat Ek na die Vader 
toe gaan.” “’n Klein tydjie, en die wêreld sien My nie meer nie, 
tog sal julle My sien, omdat Ek met julle sal wees, selfs in julle.” 
Hoe het Hy? Nie die liggaam nie; dit sit aan die regterhand 
van die Majesteit. Maar die Teken, dat jy Hom ontvang het, en 
Hy het Dit aan jou teruggegee, neem daardie Teken en maak 
aanspraak op enigiets wat jy wil. God het dit belowe.
161 Ek het altyd gesê, ek het twee klasse mense ontmoet: 
die fundamentaliste, en die Pinskters. Die fundamentaliste 
bestudeer die Skrifte en ontsyfer dit. Hulle sê: “Wel, ons is 
seuns van God.” Hulle glo dit, ja, meneer, maar hulle het nie 
enige geloof daarmee nie. Maar die Pinksters het ’n klomp 
geloof, en hulle weet nie hulle is seuns van God nie. Soos ’n 
man met geld in die bank, kan nie ’n tjek skryf nie; en die 
ander een kan ’n tjek skryf, het geen geld in die bank nie.
162 As jy maar net ooit die ding bymekaar kon kry, dat manne 
en vroue kon besef! Julle wat waarlik gedoop is in die Heilige 
Gees, en julle het die Teken om te vertoon, julle het ’n reg op 
elke verlossende seëninge wat God belowe het. Alles wat Hy 
belowe het, is julle s’n. Hou jou Teken oor jou onwrikbare 
geloof, soos jy bid, en oor Sy Woord. Geloof in Sy Woord!
163 God het eenkeer ’n Teken vir die mense gegee, en dit was 
’n reënboog. Kyk hier, luister mooi; ons sluit af. God het altyd 
getrou gebly aan daardie teken. Ver terug in die dae van Noag, 
met die vernietiging van die voor-sonvloedse wêreld, het God 
hierdie nasie gegee, of het vir die wêreld, ’n reënboog-teken, 
as ’n teken gegee. En God vertoon altyd Sy teken, soos die 
duisende jare verbygerol het. Hy faal nooit, want Hy hou 
Sy tekens dop. Al hierdie duisende jare, het Hy Dit aan ons 
vertoon, ons getoon dat Hy nooit nalaat om die teken gestand 
te doen nie. Hy laat nooit na om dit te eerbiedig nie.
164 Hy verwag nou van ons om die Teken bokant ons geloof 
te vertoon, aan Satan se groep, en die ongelowiges, en sektes, 
ensovoorts, wat nie Daarin glo nie; dat ons glo wat Hy gesê 
het oor Sy beloftes, en dat Jesus Christus opgestaan het uit 

die dood, Hom lewend getoon het. En Dit is die kenteken, die 
Teken van identifikasie, omdat dit Christus se Eie Lewe in jou 
is, wat die Woord identifiseer. Dit het nie iets anders nodig nie.
165 Dis die Teken. Sonder die Teken…Toon die reisgeld is 
betaal! Toon dat jy ’n kandidaat is vir die opstanding! Dat God, 
daardie selfde Krag wat Jesus opgewek het uit die graf, hou jy 
binne jou, as ’n Teken. Die Heilige Gees, in jou, is die Teken 
wat jou uit die graf bring. Want, die Teken is God, die Heilige 
Gees, wat Ewige Lewe is. Kom van die Griekse Woord Zoe, wat 
beteken “God se Eie Lewe” in jou. En dis al ding wat die prys 
betaal. As daardie Teken nie daar is nie, hoe gaan jy opstaan?
166 Broer, suster, vanaand, met alle regverdigheid teenoor 
God en teenoor Sy Woord, en teenoor mekaar, en ten opsigte 
van die tyd waarin ons nou lewe! As jy sonder die Teken is, 
as jy nie die Teken het nie; sommige van julle mag dalk nie 
eens Daarin glo nie, maar Dis hier. Die Teken was hier vandat 
Christus gesterf het. Waarom identifiseer jy jou nie, in dood vir 
jou eie denke, vanaand, en laat die gedagtes wat in Hom is in 
jou wees nie? “Laat die oordenkinge van my hart U behaag, O 
Here. Laat U Woord…” “As julle in My bly, en My Woord in 
julle,” dit is Hy: “vra dan wat julle wil en dit sal vir julle gegee 
word.” Glo julle dit nie? [Gemeente sê: “Amen.”—Red.]
167 Laat ons ons hoofde ’n oomblik buig. [Leë kol op band—Red.]
168 Hoeveel mense hierbinne wat weet, dat die wyse waarop 
jy lewe, dat jy regtig nie daardie Teken aangewend het nie, 
jy weet Dit is nie daar nie? Jy glo Daarin, jy glo Dit absoluut; 
maar jy het Dit nie, jy weet jy het nie? Sal jy net jou hand 
opsteek, sê: “Bid vir my, Broer Branham”? Laat alle hoofde 
geboë wees. God seën julle.
169 “Ek het Dit nie. Ek het nie, Broer Branham. Ek het Dit 
probeer aanvaar. Ek glo Daarin, maar Dit is regtig nog nie 
aan my aangewend nie. Ek kyk in die spieël, ek sien ek is nie 
daar nie. Ek kyk na hoe ek—ek voel, wat in my siel is, ek is vol 
humeur, woede, ek is jaloers. Ek het alle…” O, goeiste! Dit 
sou die Heilige Gees bedroef deur jou, sommer nou. Sien? Sien?
170 “En ek sê jou, ek—ek—ek sien wel, ek sien die Woord en 
sien Dit bevestig; maar tog het ek—ek net ’n klomp mense 
met wie ek saamgaan, na my kerk, of my vereniging, my 
kaartpartytjie, of iets. Ek kan hulle nie prysgee nie.”
171 Dit toon jy het nie die Teken nie. “As julle die wêreld 
liefhet, of die dinge van die wêreld, is die liefde van God 
nie…” “Kom uit onder hulle uit,” het die Bybel gesê: “raak 
hulle onrein dinge nie aan nie.”
172 Vriende, dit kan nie meer werklik gemaak word as wat dit 
nou is nie. Dit kan nie wees nie. Die Teken is hier, as ons Dit 
sal glo. Glo julle Dit? [Gemeente sê: “Amen.”—Red.] Sal julle 
Dit aanvaar? Goed.

173 Here Jesus, hulle is nou in U hande. Mag die Teken, die 
Teken, dat Jesus nie dood is nie; die Teken, dat Jesus opgestaan 
het uit die dood en hier is vanaand. Hy’s die Teken van Sy 
opstanding. Hy Self is die Woord. Hy is hier om alles wat Hy 
gesê het, te bevestig. Hy is hier om elke belofte wat Hy gemaak 
het, te bevestig. As die mense dit maar net eenkeer kon sien, 
Here, dat dit nie iets is waaroor ons sou kon raai nie. Dis iets 
wat ons moet weet, Here. Daar is geen “probeer weer” nie, jy 
kan nie terugkeer en weer probeer nie. Dit moet nou gedoen 
word. Ek bid, God, dat elke persoon Hom vanaand sal ontvang, 
en mag die Teken van die Bloed aan elke hart aangewend 
word. En mag daar dan ’n herlewing deur hierdie land kom, 
wat groot sal wees. Vader, ons plaas dit in U hande, in Jesus 
Christus se Naam. Amen.
174 Nou terwyl ons in gebed is, almal baie stil, niemand moet 
beweeg nie, net ’n minuut.
175 Glo julle dit is die Waarheid, dat die Teken vertoon moet 
word? [Gemeente sê: “Amen.”—Red.] Dit moes, in elke tyd, elke 
tydperk, moes Dit vertoon word.
176 Nou, wat die Teken is, is die bevestiging van Sy Woord. 
Dit, dit toon Hy is die Woord. Nou, die Woord het gesê Hy het 
opgestaan uit die dood, en Hy is lewend in alle ewigheid. Hy 
lewe in Sy mense, dieselfde gister, vandag, en vir altyd. Glo 
julle dit? [Gemeente sê: “Amen.”—Red.] As jy dit glo, dan het jy 
’n reg; as jy daardie Teken, die Heilige Gees, in jou het, het jy 
’n reg op alles wat Sy dood vir jou gekoop het. Sal julle dit nie 
glo nie? Nou kyk, so…
177 Nou, vanaand, ons sou nie vanaand vir die siekes bid nie. 
Ons gaan dit môremiddag doen. Maar ons is—ons is, vanaand 
sou ons hierdie altaaroproep maak.
178 Hier, vriende. As jy ooit genees is, as jy lank genoeg lewe, 
gaan jy weer siek word. Maar as jy eenkeer daardie Teken 
neem, het jy Dit vir ewig gehad. “Bedroef nie die Heilige Gees 
van God nie, waardeur julle verseël is tot die Dag van julle 
Verlossing.” Nie tot die volgende herlewing nie; jy was nie 
verseël nie; jy het emosioneel opgewerk geraak. “Maar julle is 
dood, en julle lewe is verborge in God, deur Christus, en julle 
is verseël deur die Heilige Gees.” As julle eenkeer gedoop is in 
daardie Heilige Gees! Nou, jy kan terugval, dit is waar. Maar 
jy kan nie wegkom van daardie Seël nie. Jy’s verseël Daarin.
179 Nou as jy nie daardie Seël het nie, laat ons werklik opreg 
wees. Ons het ’n plek gereed hier, en, vir almal, ons kan die 
Heilige Gees ontvang. En as Hy die siekes genees…Waarom 
het Hy dit dan op my hart gelê om dit te doen?
180 Nou, daardie selfde Jesus, wat uit die dood opgewek is, is 
nou net hier. Nou luister. Die Woord kan nie een ding sê en 

anders bedoel nie. Hy het gesê: “Waar ook al twee of drie in 
My Naam vergader is, daar is Ek in hulle midde.” Is dit reg? 
[Gemeente sê: “Amen.”—Red.]
181 Nou kyk op hiernatoe, soos julle maak. Hoeveel hierbinne 
is siek, steek op julle hande. Sê net: “Ek is siek, ek is behoeftig, 
of ek…” Jy hoef nie siek te wees nie. Sê net: “Ek het ’n 
behoefte aan God. Broer Branham, ek het behoefte aan God, 
vir iets. Ek—ek—ek glo Jesus is hier.”
182 Hou nou jou Teken reg bo-oor daardie begeerte. Laat ek 
julle nou sê, deur Sy Woord, Hy—Hy kan nie teenstrydig met 
daardie Woord handel nie. Hy het alreeds jou begeerte gekoop, 
as dit volgens Sy wil is. En Sy begeerte is om te genees. Sy 
wil is om jou jou begeerte te gee. “Hy sal geen goeie ding 
weerhou van hulle wat opreg voor Hom wandel,” daardie 
Teken aanbied nie.
183 Nou, julle is vreemdelinge vir my. Maar, net ’n oomblik, 
dat julle kan sien. Nou hier sit die predikers agter my, mense 
reg rondom. Daar is geloof en ongeloof hier, dis altyd so. Jy 
kan dit voel inkom. Maar dis salwing van die Heilige Gees, en 
daardie Heilige Gees is daardie Teken. Hy is daardie Teken.
184 Nou, julle hoef dit nie te doen nie. Almal was nie ’n Moses 
nie; daar was een Moses, maar die mense het dit gevolg. Glo 
julle nou net dit, dat Hy vandag lewe. Hy is hier as ’n getuie. 
Nou elkeen van julle het iets op julle hart. Bid.
185 Nou, as Hy hier was, sou jy sê: “Here Jesus, sal U my 
genees?” Hy sou sê: “Ek het dit alreeds gedoen.” Sien, Hy sou 
dit nie weer kon doen nie. Hy het dit alreeds gedoen, maar Hy 
wil net hê jy moet dit glo.
186 Nou, Hy het wel belowe, in die laaste dae, dat wat God 
gedoen het in menslike vlees, net voor Sodom, die einde van 
die Heidense wêreld, dit sou weer herhaal word. Hy het dit 
belowe. Nou sal Hy daardie belofte nakom?
187 Hy het belowe, Maleági 4, dat Hy dit sou doen, en 
Sy Woord manifesteer: “om die harte van die kinders weer 
terug te bring tot die vaders,” terug na die oorspronklike 
Pinksterwoord, die ware, Bybelwoord. Nie die…
188 Die Pinkster, hulle maak aanspraak op, Pinkster 
organisasie: “Daar is nie so-iets nie.”
189 Pinkster is ’n ondervinding, nie ’n organisasie nie. Hulle 
het dit probeer organiseer, maar jy kan nie, sien. Dit organiseer 
nie. Pinkster is ’n ondervinding, Dis die Seël van God, die 
Heilige Gees wat op die Pinskterdag gekom het.
190 Glo julle nou. Kyk hierheen en glo dat ek julle die 
Waarheid vertel het. En as Hy Hom sal manifesteer; ek weet 
nie of Hy sal of nie. Maar, as Hy sal, sal dit toon dat, die Teken 
waarvan ek praat, dat die Bloed aangewend is, en die Teken 



26 DIE GESPROKE WOORD

is hier om te identifiseer daardie Bloed is korrek, dat Jesus 
Christus uit die dood opgestaan het. Glo julle dit? [Gemeente 
sê: “Amen.”—Red.] Wel, dit, hoe, hoeveel duideliker sou dit kon 
wees? Sien? Glo dit net.
191 Broer, suster, en vriende, in die Naam van Jesus Christus, 
glo Dit, om julle siel se onthalwe en om ander se onthalwe. 
Julle sal nooit nog ’n geleentheid hê nie.
192 As God met my sou gepraat het destyds voor die 
grondlegging van die wêreld, toe ek ’n gedagte in Sy gemoed 
was, soos julle was, as Hy sou gesê het: “In watter tydperk 
sal jy wil lewe?” sou ek gesê het juis nou. Dit is dit, die 
glorierykste tyd wat daar is.
193 Glo, sal julle nie? Nou, dat julle kan weet dat Jesus 
Christus lewe. Bid nou net, in jou hart, en sê: “Here, U is ’n 
Hoëpriester wat geraak kan word deur die meegevoel met ons 
swakhede, en ek glo dat U die Teken is. Spreek nou tot my, dat 
ek genees kan word.”
194 Iemand, en gaan in seksies, soos, julle kan sien waar, sodat 
ek nie heen en terug hoef te bly draai nie, hierheen. Julle let op 
die tye…
195 Sien, ’n visioen, wanneer jy ’n visioen sien, moet dit ook 
geïnterpreteer word. Dis omgedraai. So, so somtyds wanneer jy 
honderde het wat trek, kan jy net…en dit moet net uitsorteer.
 Nou, almal heel eerbiedig vir net ’n paar minute.
196 Dan, dit sal bewys. As ’n mens enigiets sê, en—en—en 
God ondersteun dit nie, wel, dan kan dit nie God wees nie. 
Maar as God dit ondersteun, dan het jy Hom om mee te praat, 
daarvoor. Mag dit gebeur vir die heerlikheid van God, soos 
ek hier staan om hierdie Woord as synde die Waarheid aan te 
bied.
 Daar sit ’n man net daar. As jy…
197 Ek—ek wens net dat julle kan sien in hierdie dimensie, 
hierdie Lig. Nou, net nou…Sien, iets het gebeur; Hy het dit 
net uitgetrek, asof die menslike deel eenkant lê. Dis ’n gawe. 
En wanneer dit dit doen, dan is dit—is dit ’n ander wêreld.
198 Daar sit ’n man daar, en hy bid. En, wat is die probleem 
met hom is, hy het ’n operasie gehad of iets aan die ingewande. 
En dit was ’n tyd gelede, maar dit gaan nie goed nie. Ek hoop 
hy mis dit nie. Maar God sal my help, ek sal sy naam noem. 
Mnr. Price, glo ek ken jou nie, meneer, ek’s ’n vreemdeling 
vir jou. As dit reg is, staan op op jou voete. As dit reg is en 
weet…Is dit waar? Ja, meneer.
199 Nou sien julle nie? Wat is dit? Dis die Teken wat 
identifiseer dat Jesus Christus opgestaan het uit die dood 
en dieselfde is gister, vandag, en vir altyd, werksaam deur 

menslike vlees net soos Hy daar voor Abraham gedoen het, die 
uitverkore Kerk, voor Sodom. En Jesus het gesê: “Dit sal weer 
terugkeer, met die koms van die Seun van die mens.”
200 Hier, hier sit ’n ander man hier, kyk reguit na my, 
’n ware aanraking. Die man ly aan ’n maagprobleem en ’n 
rugprobleem. Sy naam is Mnr. Flannigan. Ek ken jou nie, maar 
dis waar. Dis jou vrou wat daar by jou sit. Sy ly ook. Glo jy dat 
God nou in staat is om my te sê, en jou goeie geloofsaanraking? 
Jou vrou het ’n rugprobleem. En sy het ’n vroueprobleem, dis 
in die skoot. Dis SO SPREEK DIE HERE.
201 Nou, wat is dit? Wie doen dit? Die Bybel het gesê, dat: “Hy 
is ’n Hoëpriester wat geraak kan word deur meegevoel met ons 
swakhede.” Die Bybel het gesê: “Die Woord van God is skerper 
as ’n tweesnydende swaard,” in Sy prediking, sny tot uiteen, en 
neem nie ’n hoogwaardige in ag, of ’n denominasie, of enigiets 
nie. En dan identifiseer dit Hom ook as ’n wat? “’n Onderskeier 
van die gedagtes wat in die hart is.” Is dit reg? Dis presies reg. 
As julle dit maar net kon glo! Glo dit net met julle hele hart.
202 Daar sit ’n dame net hier. Sy het gewasse. Sy is nie van 
hierrond nie. Sy is van Sacramento. Haar naam is Mev. Bradley. 
Staan op op jou voete, as dit reg is, dame, en ons is vreemdelinge. 
En steek jou hande op as dit reg is. Is dit reg? Ek glo waarlik 
hulle is weg. Nou dit was net ’n vrou wat daar gesit het.
203 Daar sit ’n dame hier ver agter. Sy het ’n hoed op, soort 
van ’n bruinerige hoed. Dit het vere. Sy haal haar bril af. Sy 
sit daar, biddend. Sy het gebid vir iets om te gebeur. Wat 
laat daardie vrou dit doen? Daardie vrou is pas genees van ’n 
hartprobleem. Sy bid vir haar broer, en hy het hartprobleme. 
En sy het ’n swaer wat nie gered is nie, en sy—sy bid vir hom 
om gered te word. Dis SO SPREEK DIE HERE. As dit reg is, 
dame, staan op op jou voete, sodat die mense kan weet. Sy het 
net daar gesit, dit gesê, toe gebid vir daardie mense. As dit reg 
is, wuif jou hand, dame, heen-en-weer, sodat hulle kan sien.
204 Hoe kon ek haar sê waaroor sy gebid het, hier van die 
platvorm af?
205 Hier sit ’n man net hier. Hy ly aan probleme met sy knieë. 
Hy bid vir ’n vriend wat kreupel is. Hy—hy, eintlik, is hy nie 
van hierrond nie. Hy is van Santa Maria, ’n plek genaamd 
Santa Maria. En sy naam, hulle noem hom Tony. Staan op, as 
dit reg is. Ek is ’n vreemdeling vir jou.
206 Hou jou Teken voor jou gebed! God, toe daardie Engel van 
die Here my ontmoet het jare gelede…Toe ek die eerste keer 
hierin gekom het, het ek die mense aan die hand gevat, ek het 
julle gesê dat Hy my gesê het dit sou gebeur. Nou is daar iets 
groter as dit. Sien? Sien? En dit gaan voortdurend, (waarom?) 
hou daardie Teken daarvoor. Sien, die Heilige Gees, Self, Dit 
leef. Dis die Een wat dit doen. Hy het gesê.

207 Nou as enigiemand twyfel, gaan tussen hierdie mense rond 
en vra hulle of ek hulle al ooit gesien het, hulle geken het, of 
enigiets anders. Hulle is hier. Dit begin nou net regdeur die 
gebou gebeur.
208 Nou, hier, as God dit kan onderskei, laat ek julle iets sê. 
Daar is dosyne van julle hier, vanaand, wat die doop van die 
Heilige Gees nodig het, om daardie Teken te hou. Julle is, julle 
is…Julle dink net julle het Dit, wanneer julle nie het nie. 
Moenie daardie kans waag nie, vriende. Glo my. As julle glo ek 
is God se profeet…Of, verskoon my, ek het nie bedoel om dit 
te sê nie. Ek noem myself nie ’n profeet nie. God se dienskneg, 
as julle glo ek is God se dienskneg, sê ek julle, in die Naam van 
die Here.

 Terwyl ons ons hoofde buig, net ’n oomblik.
209 Hierdie is die groot oproep. Ek wil hê elke persoon 
hierbinne, wat nie ’n Christen is nie, kom hierheen vir ’n 
oomblik en laat ek saam met jou bid, en hande op jou lê, terwyl 
die Heilige Gees op my is, terwyl die salwing hier is. Die Teken 
word vertoon, onfeilbare bewyse! Sal julle julle werklik stil 
gedra? Beweeg uit jou sitplek en kom nou nader.
210 As die suster daar, of wie ook al die koortjieleier is, ons 
nou die musiekakkoord gee.
211 Sal julle naderkom. En net elke persoon wat nie ’n Christen 
is nie, kom hierheen en staan hier by die altaar, net ’n oomblik. 
Dis goed. Die Here seën jou, my broer. Die Here seën jou, 
suster. Kom tot reg rondom die altaar hier. Elke persoon…

Kom, elke siel vol sondelas nou,
Daar’s genade by die Heer.

212 Sal julle dit nou doen? Dis reg. Kom reg hiernatoe, staan 
hier net vir ’n oomblik, julle sonder Christus. Kyk, die uur raak 
laat, vriende. Die doodsengel kan skei tussen die Bruid en die 
kerk, te eniger tyd. Sal julle nie…

Elke siel vol sondelas,
Daar’s genade by die Heer.

 Sal julle nie nou kom terwyl hulle sing nie?
Sekerlik gee Hy jou rus.

213 Waarom? Gee jou die Teken, dan kom jy tot rus, sien jy. Jy 
het die identifikasie. Die Here het Sy Boodskap gestuur, Dit 
geïdentifiseer, dieVuurkolom.

Hoop slegs op Hom, hoop…
214 Christene, julle wat die Teken het, bid. Sondaars, 
sonder Christus, sal julle kom, terwyl Hy hier so duidelik 
geïdentifiseer is, as die Teken. Die Teken, Hy is nie dood nie, 
Hy is opgewek uit die dood. Sal julle nou kom?

Sal jou red, Hy sal jou nou red.
Hoop slegs op…

215 Vertrou net op Hom! Jy sê: “Broer Branham, ek weet nie 
hoe om dit te doen nie.” Kom hiernatoe, maar al wat jy hoef 
te doen is net opstaan. Luister na die Heilige Gees. Dis hoe 
hierdie dinge werk, luister net na Hom. Hy het dit belowe. Net 
soos wat Hy belowe het om hierdie dinge te doen in die laaste 
dae, het Hy belowe om die verlorenes te red.
216 Jy sê: “Wel, ek behoort aan die kerk, Broer Branham.” Dit 
is nie wat ek jou vra nie.
217 Ek vra jou nou: “Is jy gered? Is jy ’n Christen?” Indien nie, 
kom nader. Kom hiernatoe. Ek vra jou, in Christus se Naam, 
kom.

Hoop slegs op…
218 Dis reg, kom reg in, kom nou reg rondom die altaar, broer.

Slegs Hy red jou, slegs Hy red jou,
Hy sal jou nou red.

 Wat moet jy doen?
Vertrou slegs op Hom, hoop slegs op Hom,
Hoop nou slegs op Hom;
Slegs Hy red jou, slegs Hy red jou,
Hy sal jou nou red.

219 Dis reg, kom net nader, vriende, kom net nader. Elke 
Christen, bid net nou. Onthou, mense kan kom, hierdie kan dalk 
die laaste geleentheid wees wat hulle ooit sal hê. Dit kan dalk 
wees. As Hy die gedagtes van die hart kan onderskei, Hy my 
sê en dis waar: “Baie hierbinne!” Moenie dat Satan jou mislei 
nie, suster, broer. Moet hom dit nie laat doen nie, asseblief nie. 
Ontvang God se Teken, vanaand. Sal jy nou kom? Nou!

Jy hoop slegs op Hom, hoop slegs op Hom,
Hoop nou slegs op Hom;
Slegs Hy red jou, slegs Hy red jou,
Hy sal jou nou red.

220 O God, ek bid dit in Jesus se Naam, dat U sal neerkyk 
op hierdie gehoor en dit sal fynkam. Ek bid dat die groot 
Heilige Gees, Wat nou hier is, teenwoordig, toon Jesus Christus 
dieselfde gister, vandag, en vir altyd…Here, daar is geen kans 
vir Satan om dit te probeer omseil nie. U—U identifiseer Uself 
hier, staan hier in menslike vlees onder ons, en identifiseer 
Uself deur die Teken wat U sou identifiseer. Die Teken 
is om Jesus Christus te identifiseer, Sy opstanding. En hier 
identifiseer Dit Hom nou, doen dieselfde wat Hy gedoen het toe 
Hy hier gestaan het in ’n vleeslike liggaam. O Vader God, mag 
die mense sien en besef hoe al hierdie Skrifte en dinge volmaak 
vervul word.

221 Mag elke siel nou kom, Here. Gaan nog eens, Vader, en 
spreek tot die harte, sodat ek seker sal wees dat…Ek het 
U gevra, en ek weet U gaan dit doen. U antwoord altyd ons 
gebede. Spreek nog eens, Here. Ek is seker daar was sommige 
wat gevoel het hulle moes, maar hulle het dit net nie gedoen 
nie. Skenk dit, Here, dat hulle nou sal kom. Deur Jesus se 
Naam, vra ek.
222 Met ons hoofde gebuig, staan op (sal jy nie?) en kom nou 
terwyl ons dit nou weer sing. En kom net uit, stap uit. Ek voel 
net daar in my hart; Dis nooit verkeerd nie. Sien?

Hoop slegs op Hom,
223 Sal julle opstaan? Kom hiernatoe, staan rondom die altaar. 
Moenie…Dit mag die laaste geleentheid wees wat jy ooit het. 
As daardie vragie in jou gemoed was, moenie—moenie enige 
kans waag nie. Moenie enige kans waag nie, vriend. Sien, 
die reëns kom, en die mense weet dit nie. Die doodsengel het 
getref, die mense het nie gedink dit was so nie. Moses het hulle 
gesê dit gaan gebeur. Hy was duidelik geïdentifiseer deur God.
224 Jy sê: “Maar ek is Presbiteriaans. Ek’s Metodis. Ek’s 
Baptis.” Ek gee nie…Dit het nie eens iets nie. Sien?
225 Kom! Ek vra jou om nou te kom, kom en ontvang Hom 
werklik. Moenie…Jy sou werklik seker wees as jy jou bande 
nagegaan het voor jy vinnig gery het, gaan jou kar na voor 
jy op vakansie gaan. Wil jy nie die identifikasie van die 
opstanding binne-in jou hê nie? Sal jy nie kom nie? God seën 
julle. Dis goed. Ses, sewe, agt, het nog sedertdien gekom. Ek 
wil dit nie graag afsluit, soort van, nie. Sal jy kom? God seën 
jou, jongman. God seën jou, dame.

Nou slegs Hy red jou, slegs Hy red jou.
226 God seën jou, jongman. As jy wil weet, jy was een van 
hulle. Dit is dit.

Hoop slegs op Hom,
227 Nou, is dit nie iets, om hulle te sien naderkom nie? Hy… 
Sien, die Heilige Gees is nooit verkeerd nie. Dis perfek reg.

Nou slegs Hy red jou, slegs Hy red jou,
Hy sal jou nou red.

228 Is julle nou regtig seker? Soos die musiek voortgaan, as 
julle wil, stadig. Sou julle Hom kon vertrou? Sou julle Hom net 
op Sy Woord kon vat?
229 Sê: “Here, ek wou altyd daardie noue gemeenskap gehad 
het, daardie ware iets. Ek, ek wil Dit werklik hê, Here, maar 
ek het soveel bespotting Daarvan gesien.” Wel, sekerlik, dis 
Satan, hy—hy doen dit om jou van die spoor af te gooi. “Ek—ek 
het hulle gesien wat daarop aanspraak gemaak het.” Dit, dit, 

sien, dit toon maar net daar is ’n ware Een êrens. As jy ’n vals 
dollar kry, is dit net omdat dit van ’n goeie een nagemaak is. 
Sien? Sien?
230 Sal julle nie kom nie? Vertrou Hom regtig vir die Heilige 
Gees. Wanneer Hy so geïdentifiseer is hier voor julle, 
identifiseer Hom hier voor omtrent drieduisend mense, toon. 
Hy het dit gedoen voor vyfhonderdduisend in Bombaai. Hy 
het dit gedoen voor, omgeveer honderd-en-vyftig-of vyf-en-
sewentigduisend in Durban, Suid-Afrika, waar dertigduisend 
kombers-inboorlinge na Christus gekom het op een slag. Sien? 
Die Evangelie is omtrent op ’n einde in Amerika, vriende. Sy is 
omtrent verby. As julle glo ek is verbonde aan God, onthou, dit 
is waar. Sal julle nie nou kom nie?
231 Ek gaan ons broers in die bediening hier vra, of hulle van 
die platvorm sal afkom, en hierrond staan, met hierdie gebed 
vir die mense.
232 Die res van julle kan julle hoofde buig, tensy julle wil kom 
terwyl hulle net hier om die altaar rondstaan. Ek gaan saam 
met julle bid.
233 Ek wil hê julle manne moet nou daar kom, omdat hierdie 
mense lidmate van julle kerke sal word. Hulle het gekom, het 
Christus nou aangeneem.
234 Sal julle nie kom, rondom staan nie, enigiemand anders 
wat op hierdie tydstip graag wil kom? Die altaar is steeds oop. 
Hulle kan dalk nie…Dit kan dalk te laat wees, na ’n ruk.
235 Dink net, die groot Heilige Gees kom, identifiseer Jesus 
Christus lewend, na tweeduisend jaar, sien die einste Natuur 
van Hom dieselfde ding doen soos Hy belowe het dit sou 
gedoen word. Dis reg.
236 Ek is so dankbaar oor julle, vriende. Julle is daardie 
terelfderure mense wat hier staan, wat net inkom. Ek’s so bly 
julle het gekom. Elkeen van julle, onthou, dit was God Wat jou 
gesê het om te kom. Menslikerwys, sou julle dit nie gedoen het 
nie, maar God het julle gesê om dit te doen.
237 Nou terwyl ek en die broers hier bid, mag die Here…
[Iemand vra Broer Branham oor die ander broers in die 
bediening—Red.] “As ’n prediker hier is?” Sekerlik, enige 
broers in die bediening, kom hier. Julle het kerke en dinge 
hierrond, kom, vergader saam met hierdie mense. Hierdie is 
mense wat afgedwaal het, party van hulle. Sommige van hulle 
kom vir hulle eerste keer, en hulle staan nou hier. Stap reg 
tussen hulle in. Gaan reg tussen hulle in. Begewe jou net reg in, 
sê vir hulle: “Ek’s Pastoor So-en-so. Ek’s hier om saam met jou 
te bid, broer. Ek is lief vir jou. Ek is lief vir jou, en ek is hier 
om saam met jou te bid.”

238 Kyk, kom, van julle, kom nader hierlangs. Kom nader 
hierlangs, daar is plek hierin. Sommige van julle hierlangs. 
Net…
239 Dis reg, beweeg reg tussen die mense in, sê: “Ek is Pastoor 
So-en-so.” Sit jou hand op iemand se skouer, sê: “Ek kom om 
saam met jou te bid, liewe suster, liewe broer. Ek kom om jou na 
Christus toe te help.” Beweeg nou net reg in, sê: “Ek, ek sal bly 
wees om enigiets vir jou te doen wat ek kan. Ons gaan nou bid.”
240 Ek het die gemeente gevra of hulle nou hulle hoofde sal 
buig saam met ons, terwyl ons tot gebed oorgaan.
241 Elkeen van julle pastore, kry vir julle ’n persoon, kry 
iemand op wie jy jou hande het. Elke pastoor, kom tussen die 
mense, sodat jy jou hande op iemand het. Dit reg.
242 Elkeen van julle, bely dat jy verkeerd was. En onthou, 
daardie selfde Jesus is nou net hier. So help my, daardie Lig 
is hier reg tussen julle. Hy is Christus. Vra Hom net om jou 
te vergewe, en God sal jou reinig van elke sonde. Bly nou net 
daar. En die pastoor sal jou tot reg by bekering lei en dan reg 
voort na die Teken, en dit sal dit afhandel.
243 Here Jesus, ons bring na U toe, vanaand, Here, al hierdie 
sakdoeke en dinge, vir die glorie van God, dat U ieder en elk 
van hulle sal genees, tot U verheerliking.
244 Vader, hierdie gehoor, ons sien U so duidelik geïdentifiseer 
deur U Woord. Geïdentifiseer as die Persoon van die Here 
Jesus, hier in die vorm van die Heilige Gees, beweeg deur die 
mense, onderskei die gedagtes wat in hulle harte is, genees 
hulle siekte, en roep hulle tot bekering, die groot magtige Seun 
van God. Ek gee hulle aan U, Vader, as tekens van hulle geloof 
in U aanvaarde…in U voorspelde Woord. Die Woord wat U 
gesê het dat U sou. Ek vertrou, Here, dat U Dit vir hulle sal 
bevestig. Hulle is Uwe. Hulle is liefdesgeskenke; ek gee hulle 
aan U, Vader. In Jesus Christus se Naam, red iedereen van 
hulle, Here. Vul elkeen van hulle met die Heilige Gees. Skenk 
dit, O Ewige God. Laat U Gees en genade op hulle wees, tot U 
verheerliking. 

